
Монгол Улсын Их Хурлын 2019 оны намрын ээлжит чуулганы

Эдийн засгийн байнгын хорооны 11 дүгээр сарын 05-ны өдөр 

/Мягмар гараг/-ийн хуралдааны товч тэмдэглэл


Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 46 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Ж.Бат-Эрдэнэ, Б.Чойжилсүрэн, Л.Энх-Амгалан.

Нэг. Санхүүгийн зохицуулах хорооны даргыг чөлөөлөх тухай

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарцэрэн, С.Энхцэцэг, референт Г.Баярмаа, Б.Ууганцэцэг нар байлцав.

Санхүүгийн зохицуулах хорооны даргыг үүрэгт ажлаас нь чөлөөлөх тухай саналыг Улсын Их Хурлын дарга Г.Занданшатар танилцуулав.


Саналтай холбогдуулан Улсын Их Хурлын гишүүн Б.Жавхлан, С.Чинзориг нарын тавьсан асуултад Улсын Их Хурлын дарга Г.Занданшатар хариулж, тайлбар хийв.


Улсын Их Хурлын гишүүн Д.Дамба-Очир үг хэлж, Улсын Их Хурлын дарга Г.Занданшатар тайлбар хийв.
Ж.Ганбаатар: Санхүүгийн зохицуулах хорооны эрх зүйн байдлын тухай хуулийн 13 дугаар зүйлийн 13.1.3 дахь заалтын дагуу Содномдаржаагийн Даваасүрэнг Санхүүгийн зохицуулах хорооны даргын үүрэгт ажлаас нь чөлөөлөх саналыг дэмжье гэсэн санал хураалт явуулъя.

Зөвшөөрсөн:
8

Татгалзсан:

5

Бүгд:

         13


61.5 хувийн саналаар дэмжигдлээ.

Дээрх санал хураалттай холбогдуулан Улсын Их Хурлын гишүүн Б.Ундармаа, Ж.Ганбаатар, Л.Болд, З.Нарантуяа нарын дэмжсэн санал техникийн саатлын улмаас эсрэг гарсан учир санал хураалтын дүнд нэмж тооцох санал хэлэв. 
Байнгын хорооноос гарах санал, дүгнэлтийг Эдийн засгийн байнгын хорооны дарга Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 11 цаг 05 минутад хэлэлцэж дуусав.
Хоёр. Монголбанкны Ерөнхийлөгчийг чөлөөлөх тухай
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарцэрэн, С.Энхцэцэг, референт Г.Баярмаа, Б.Ууганцэцэг нар байлцав.


Монголбанкны Ерөнхийлөгчийг үүрэгт ажлаас нь чөлөөлөх тухай саналыг Улсын Их Хурлын дарга Г.Занданшатар танилцуулав.


Саналтай холбогдуулан Улсын Их Хурлын гишүүн Х.Болорчулуун, О.Баасанхүү, Я.Содбаатар, Т.Аюурсайхан, Д.Дамба-Очир, Б.Жавхлан, Д.Эрдэнэбат нарын тавьсан асуултад Улсын Их Хурлын дарга Г.Занданшатар, Монголбанкны Ерөнхийлөгч Н.Баяртсайхан нар хариулж, тайлбар хийв.


Улсын Их Хурлын гишүүн З.Нарантуяа, Д.Эрдэнэбат, Б.Баттөмөр, Т.Аюурсайхан нар үг хэлж, Улсын Их Хурлын дарга Г.Занданшатар тайлбар хийв.

Ж.Ганбаатар: Улсын Их Хурлын чуулганы хуралдааны дэгийн тухай хуулийн 91.2 дахь заалтыг үндэслэн гар өргөж санал хураалт явуулах саналыг дэмжье гэсэн санал хураалт явуулъя.

Зөвшөөрсөн:
         11
Татгалзсан:


1
Бүгд:


         12


91.7 хувийн саналаар дэмжигдсэн тул санал хураалтыг гар өргөж явуулахаар тогтов.
Ж.Ганбаатар: Төв банкны тухай хуулийн 26 дугаар зүйлийн 6 дахь хэсгийн 4 дэх заалтын дагуу Надмидын Баяртсайханыг Монголбанкны Ерөнхийлөгчийн үүрэгт ажлаас нь чөлөөлөх саналыг дэмжье гэсэн санал хураалт явуулъя.
Зөвшөөрсөн:
         11
Татгалзсан:


1
Бүгд:


         12


   91.7 хувийн саналаар дэмжигдлээ.

Байнгын хорооноос гарах санал, дүгнэлтийг Эдийн засгийн байнгын хорооны дарга Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 12 цаг 14 минутад хэлэлцэж дуусав.

Хуралдаан 1 цаг 29 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 12 цаг 15 минутад өндөрлөв.

           Тэмдэглэлтэй танилцсан:

 ЭДИЙН ЗАСГИЙН БАЙНГЫН 

 ХОРООНЫ ДАРГА




Ж.ГАНБААТАР

 Тэмдэглэл хөтөлсөн:

 ПРОТОКОЛЫН АЛБАНЫ 
 ШИНЖЭЭЧ






П.ОЮУНГЭРЭЛ

МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ 
ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР

САРЫН 05-НЫ ӨДӨР /МЯГМАР ГАРАГ/-ИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Ж.Ганбаатар: Байнгын хорооны гишүүдийнхээ энэ өдрийн амар амгаланг айлтгая аа.


За, өнөөдрийн Байнгын хорооны ирц 52,6 хувьд хүрсэн байна. Өнөөдөр Байнгын хорооны хурлыг эхэлж байна аа. 


Хэлэлцэх 3 асуудал байна.


1.Үндсэн хуулийн Цэцийн 2019 оны 04 дүгээр тогтоолтой холбогдуулан боловсруулсан Ашигт малтмалын тухай хуульд нэмэлт, өөрчлөлт оруулах тухай хуулийн төсөл.


2.Санхүүгийн зохицуулах хорооны даргыг чөлөөлөх, томилох тухай асуудал


3.Монголбанкны ерөнхийлөгчийг чөлөөлөх тухай асуудал гэсэн 3 асуудал байна.


Хэлэлцэх асуудалтай холбоотой саналтай гишүүн байна уу. Кнопоо дараарай.


Жавхлан гишүүнээр тасаллаа.


Жавхлан гишүүний микрофоныг өгье.


Б.Жавхлан: За, өглөөний мэнд. Тэр АМНАТ-тай холбоотой материал, хуулийн төслөө өгөөгүй байж яаж одоо хэлэлцэх гэж байгаа юм бэ. Бид нар ерөөсөө хараа ч үгүй, үзээ ч үгүй. Одоо юу хэлэлцэх юм. Шууд тулгаж өгчхөөд юу хэлэлцэх гэж байгаа юм.

Ж.Ганбаатар: Төслийн асуудлаар Засгийн газрын байр суурь 2 өөр байр суурь ирсэн. Тийм учраас Их Хурлын даргаас ажлын хэсэг байгуулагдсан байгаа. Ажлын хэсэг Баттөмөр гишүүнээр ахлуулсан ажлын хэсэг ажиллаж байгаа. Тийм учраас энэ өнөөдөр хэлэлцэх энэ асуудлыг хойшлуулж байгаа юм. Би сая зүгээр хэлэлцэх асуудлыг танилцуулсан юм. 
Ажлын хэсэг байгуулагдсан. Материалыг нь одоо манайхан бүгдийг нь тараагаад өгчихсөн байгаа. Таны туслах руу. Даргын дэргэдэх зөвлөл дээр хэлэлцэх асуудалд орчихсон асуудлыг би танилцуулж байгаа юм. 
Өчигдөр зөвлөлийн хурлаас хойш Засгийн газрын байр суурь 2 өөр байр суурь. Сангийн яам өөр байр суурьтай. Уул, уурхайн яам нэг өөр байр суурьтай. 2 саналын зөрүүтэй байсан учраас Их Хурлын дарга ажлын хэсэг байгуулсан. Занданшатар дарга. Тийм. Би биш. 
Занданшатар дарга, Төсвийн байнгын хороо, манай Байнгын хорооны хамтарсан ажлын хэсэг байгуулсан. Энэ ажлын хэсгийг Баттөмөр гишүүн ахалж байгаа юм. Ажлын хэсгийн асуудлыг асуудлаа шийдтэл энэ асуудлыг хэлэлцэх асуудлаас хойшлууллаа.
Та Засаг дээрээ юм аа яриарай. 
За 2 дахь асуудалдаа оръё.

Санхүүгийн зохицуулах хорооны даргыг чөлөөлөх, томилох тухай асуудлыг хэлэлцэж эхэлнэ ээ.
Чөлөөлөх, томилох гэсэн нь хоёулаа орж ирсэн байна, надад. Тийм. Улсын Их Хурлын даргыг урьж байна. Улсын Их Хурлын дарга танилцуулга хийх ёстой. 
Манай Байнгын хорооны энэ 7 хоногийн албан ёсны хурал маргааш. Өнөөдрийн хурал болохоор яг энэ асуудлаар. Маргааш. Яг хуваарьт тавигдсан асуудлаар. Энэ гэнэтийн, дарга нар аа, та нар 3 жил суучхаад, тэгээд битгий ингээд бай л даа. 
Манайхан алдсан байна. Аюурсайхан гишүүний зөв байна. Зөвхөн чөлөөлөх асуудлыг ярих юм байна. Тийм байна. Энэ бичиг баримт яах даа, энэ томилно гэдэг энэ үг алдаатай байсан байна. Тийм. Чөлөөлөх асуудлыг танилцуулна аа.

За, Занданшатар даргын микрофоныг өгье.
Г.Занданшатар: Би товчхон танилцуулна аа.  Байнгын хороо материалыг хувилаад танилцуулчхаарай. 
Монгол Улсын Их Хуралд Санхүүгийн зохицуулах хорооны даргыг албан тушаалаас чөлөөлөх тухай.

Санхүүгийн зохицуулах хорооны дарга С.Даваасүрэн өөрийн хүсэлтээр чөлөөлөгдөх өргөдлөө өгсөн тул Санхүүгийн зохицуулах хорооны эрх зүйн байдлын тухай хуулийн 13 дугаар зүйлийн 13.1.3 дахь заалтыг үндэслэн Санхүүгийн зохицуулах хорооны даргын үүрэгт ажлаас чөлөөлөх саналыг оруулж байна аа. Хэлэлцэн шийдвэрлэж өгнө үү. Монгол Улсын Их Хурлын дарга Занданшатар. 

Санхүүгийн зохицуулах хорооны эрх зүйн байдлын тухай хууль, Улсын Их Хурлын тухай холбогдох хуулийн заалтын дагуу бүрэн эрхийн хүрээнд энэ асуудлыг оруулж байна аа. Хэлэлцэн шийдвэрлэж өгөхийг хүсье. 

Ж.Ганбаатар: За, танилцуулгатай холбоотой асуулттай гишүүд нэрсээ өгье. Жавхлан гишүүн, Чинзориг гишүүн. Чинзориг гишүүнээр тасаллаа.

Жавхлан гишүүний микрофоныг өгье.

Б.Жавхлан: Асуух зүйл юу байх вэ дээ. Сая Их Хурлын дарга Даваасүрэн даргыг өөрөө өргөдлөө өгсөн гэж танилцууллаа. Өргөдлийг нь сонсгож болох уу, эсвэл тарааж өгөх юм болов уу.
Ж.Ганбаатар: Занданшатар даргын микрофоныг өгье.

Г.Занданшатар: Өргөдлийг нь хувилж тараахаар Эдийн засгийн байнгын хорооны ажлын албанд өгчихлөө. Одоо тараагдана аа. Дараа нь уншиж танилцуулж болно.

Ж.Ганбаатар: За, Чинзориг сайдын микрофоныг өгье. Чинзориг сайд.
С.Чинзориг: За гишүүдийн өглөөний амгаланг айлтгая. Энэ чинь өөрийн хүсэлтээр нь чөлөөлөх өргөдөл гэж танилцуулж байгаа юм байна л даа. Би эртүүд Их Хурлын даргын байр суурийг сонсоод бол хариуцлага тооцох асуудал яригдаж байгаа юм байна гэж би ойлгосон шүү дээ. Өөрийн хүсэлтээр чөлөөлөх чинь, хариуцлага тооцох чинь өөр асуудал шүү дээ. 
Эхлээд ярихдаа Их Хурлын дарга хариуцлага тооцох асуудал ярьсан. Одоо өөрийн хүсэлтээр гээд орж ирж байгаа нь чөлөөлөх асуудал ярьж байна. Энэ чинь хариуцлага тооцож байгаа хэлбэр юм уу. Зүгээр өөрийнх нь хүсэлтээр ар гэрийн гачигдлаар ч гэдэг юм уу, эрүүл мэндийн шалтгаанаар ч гэдэг юм уу, чөлөөлж байгаа юм уу. Энэ чинь 2 өөр асуудал ойлголт шүү дээ. 
Манайд нэг ийм хариуцлага ярихаар дандаа ингээд өөр тийшээ болчихдог. Ийм л юм руу явлаа. Тэгэхээр үүнийг би одоо хариуцлага тооцож байгаа хэлбэр гэж ойлгох юм уу, өөрийнх нь хүсэлтээр чөлөөлж байна аа гэж ойлгох юм уу. Энэ чинь өөрийн хүсэлтээр чөлөөлж байгаа болбол хариуцлага тооцно гэсэн Их Хурлын даргын Таны эртээд яриад байсан тэр байр суурь чинь одоо өөрчлөгдчихөж байгаа юм уу. 
Ж.Ганбаатар: Занданшатар даргын микрофоныг өгье.
Г.Занданшатар: За, энэ Монгол Улс саарал жагсаалтад орсонтой холбогдуулаад өгсөн үүрэг, зөвлөмжийн дагуу Санхүүгийн зохицуулах хорооны дарга, Монголбанкны Ерөнхийлөгч нартай уулзаж, хариуцлага тооцох, анхааруулах талаар ярилцсан. 
Хариуцлага тооцох санал, шийдвэрээ хэлсэн. Монголбанкны Ерөнхийлөгчийн асуудал дараа нь бол хариуцлаг тооцож, чөлөөлөхөөр орж ирнэ ээ. 
Санхүүгийн зохицуулах хорооны дарга хариуцлага тооцохоор оруулсан миний саналтай холбогдуулан, үүсэж байгаа нөхцөл байдалтай холбогдуулан чөлөөлөгдөх өргөдөл, хүсэлтээ өгсөн. Улсын Их Хурлаас томилогдож, чөлөөлөгддөг албан тушаалтан холбогдох хууль тогтоомжийн дагуу үүрэгт ажлаасаа чөлөөлөгдөх хүсэлтийг ирүүлсэн учраас санал хүсэлтийнх нь дагуу асуудлыг шийдвэрлэхээр оруулж байна аа. Хэлэлцэн шийдвэрлэж өгөхийг хүсье. 
Ж.Ганбаатар: За баярлалаа.  Санал хэлэх гишүүд нэрсээ өгье. Дамба-Очир гишүүнээр тасаллаа. Дамба-Очир гишүүний микрофоныг өгье.
Д.Дамба-Очир: Би зүгээр нэг юм асуух гэж байгаа юм. Сая тэр роллитой холбоотой асуудлыг. Үүнийг Төсвийн байнгын хороогоор оруулах боломж байсан юм уу, үгүй юм уу гэж асуух гээд байгаа юм. Яагаад гэвэл энэ чинь татвар л даа, цэвэр. Би яах вэ, Их Хурлын дарга байгаа учраас Их Хурлын даргын ажлын хэсэг гарсан гэж би ойлгосон. Энд бол цэвэр татвар. Ялангуяа Төсвийн байнгын хороо бол мэргэжлийн Байнгын хороо. Тэнд байж байгаа хүмүүс нь татвартай холбоотой асуудлуудыг бол сайн мэддэг. Тийм болохоор Төсвийн байнгын хороогоор оруулаад шийдээд явах боломж нь байгаагүй юм болов уу. Яах вэ тэр ашигт малтмалын хуульд өөрчлөлт оруулах, уул, уурхайтай холбоотой асуудал учраас Эдийн засгийн байнгын хороо гэж байгаа боловч энэ чинь цэвэр татвартай холбоотой асуудал байгаа. Тийм болохоор үүнийг өнөөдөр хэлэлцэх эсэхийг нь ядаж шийдээд явах тийм дэг журам байдаггүй юм уу. Зүгээр ажлын хэсэг байгуулчхаад явчихаараа нөгөө материалуудыг нь өгөөд дараа нь ажлын хэсэг дээрээс гарсан дүгнэлтээр нь явчих юм уу. Энэ зүйлүүд дээр ялгаж салгаж ойлгохгүй бол болохгүй байх аа гэж л бодож байгаа юм. Цэцийн шийдвэртэй холбоотойгоор.
Ж.Ганбаатар: За, уул нь хэлэлцэх асуудалтай арай өөр зүйл ярих шиг боллоо. Тэгэхдээ би Занданшатар даргаас тайлбар хийхийг, эхний асуудал хойшилсон учраас. Занданшатар даргын микрофоныг өгье өө.

Г.Занданшатар: Дамба-Очир гишүүний саналтай санал нэг байна аа. Тэгэхдээ Таныг Эдийн засгийн байнгын хорооны даргаар ажиллаж байх үед 2018 оны 12 дугаар сарын 06-ны өдөр хэлэлцэх эсэх асуудлыг нь Эдийн засгийн байнгын хороогоор хэлэлцэж шийдвэрлээд, тэгээд салбарын Байнгын хороо хэлэлцээд явсан юм байна лээ. 
Одоо Төсвийн байнгын хороо, Эдийн засгийн байнгын хороо хамтарсан ажлын хэсэг байгуулаад Төсвийн байнгын хороо, Эдийн засгийн байнгын хороо тус тусдаа хуралдаад асуудлыг шийдэхээр шийдвэр гаргаад ажиллаж байна аа.
Ж.Ганбаатар: За гишүүддээ баярлалаа. Санал хураана аа. Санхүүгийн зохицуулах хорооны эрх зүйн байдал.

Санал хураана аа. Санхүүгийн зохицуулах хорооны эрх зүйн байдлын тухай хуулийн 13 дугаар зүйлийн 13.1.3 дахь заалтын дагуу Содномдаржаагийн Даваасүрэнг Санхүүгийн зохицуулах хорооны даргын үүрэгт ажлаас чөлөөлөх саналыг дэмжье гэсэн томьёоллоор санал хураалт явуулъя. Санал хураалт.

За, дарсан саналуудыг тооцоод угаасаа зөвшөөрсөн санал нь илүү байна. За. Ойлголоо, дараагийн юманд нь би анхааръя. Угаасаа. Тэгье. За ойлголоо. Санал хураах шаардлага байхгүй. Саяын тэр хэн хэн юм. Оюунчимэг гишүүн үгүй юу. Минийх байсан. Ундармаа гишүүнийх байсан, Чинзориг сайд, Болд гишүүн бид 4-ийнхийг нэмээд тооцчихъё оо. Протоколд тэгээд тэмдэглүүлчихье. 

За, тогтоол уншиж танилцуулна аа. 
Санхүүгийн зохицуулах хорооны даргыг үүрэгт ажлаас чөлөөлөх тухай Монгол Улсын Их Хурлын тухай хуулийн 43 дугаар зүйлийн 43.1 дэх хэсэг, Санхүүгийн зохицуулах хорооны эрх зүйн байдлын тухай хуулийн 13 дугаар зүйлийн 13.1.3 дахь заалт, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас Тогтоох нь Содномдаржаагийн Даваасүрэнг өөрийн гаргасан хүсэлтийг үндэслэн Санхүүгийн зохицуулах хорооны даргын үүрэгт ажлаас чөлөөлсүгэй.

Энэхүү тогтоолыг баталсан өдрөөс нь эхлэн дагаж мөрдөнө гэсэн тогтоолыг хүргүүлж байна аа.

За нэгдсэн хуралдаанд танилцуулах гишүүн байна уу. За, би танилцуулъя аа.
Бүгд доошоо хараад суучих юм байна. За би өөрөө танилцуулъя даа.

За, дараагийн асуудалдаа оръё оо.

Монголбанкны Ерөнхийлөгчийг чөлөөлөх тухай асуудалд оръё. 
Танилцуулгыг Занданшатар дарга хийнэ ээ. Занданшатар даргын микрофоныг өгье.

Г.Занданшатар: Байнгын хорооны дарга, эрхэм гишүүд ээ. Монгол Улсын Их Хуралд Монголбанкны Ерөнхийлөгчийг албан тушаалаас чөлөөлөх тухай саналыг оруулж байна аа. 
Монголбанкны Ерөнхийлөгч Надмидын Баяртсайхан нь тус албан тушаалд ажиллах хугацаандаа улсын эдийн засгийг тогтворжуулах, санхүүгийн орчныг эрүүлжүүлэх чиглэлээр гадаадын болон дотооддоо итгэл хүлээлгэхүйц орчин нөхцөлийг бүрдүүлэх, мөнгө угаахтай тэмцэх санхүүгийн арга хэмжээ болон Олон улсын байгууллагын зөвлөмжийг хэрэгжүүлж, тодорхой үр дүнд хүрээгүй, түүнчлэн 2019 оны 6 дугаар сард Эдийн засгийн байнгын хорооны хуралдаанаар Монголбанкны 2018 оны үйл ажиллагааны тайланг хэлэлцээд “Хангалттай биш” гэж үзэж ажлын хэсэг байгуулан ажиллаж байна аа. 

Иймд Төв банкны тухай хуулийн 26 дугаар зүйлийн 6 дахь хэсгийн 4 дэхь заалтыг үндэслэн Надмидын Баяртсайханыг Монголбанкны Ерөнхийлөгчийн албан тушаалаас чөлөөлөх саналыг оруулж байна. Хэлэлцэн шийдвэрлэж өгнө үү. 

Ж.Ганбаатар: Танилцуулгатай холбоотой асуулттай Эдийн засгийн байнгын хорооны гишүүд нэрсээ өгнө үү. Эрдэнэбат гишүүнээр, Содбаатар даргаас, дарга тасаллаа. Болорчулуун гишүүний микрофоныг өгье. Үг байгаа.

Х.Болорчулуун: Монгол Улс саарал жагсаалтад орсонтой холбоотой Санхүүгийн зохицуулах хорооны дарга өөрөө өргөдлөө өгөөд ажлаас чөлөөлөгдөж байна. 
Монголбанкны дарга өөрөө өргөдлөө өгсөн юм уу бас, үгүй юм уу. Түүнийг бас сонирхож байна. Ер нь Монголбанкны дарга, Санхүүгийн зохицуулах хорооны даргаар туг тахиад ингээд өнгөрөх нь шиг байна л даа. Яг үнэндээ бол гүйцэтгэх засаглалын эрх мэдэл, тэдний үүрэг роль энэ саарал жагсаалтад хариуцлага, саарал жагсаалтад ороход их байгаа шүү дээ. Холбогдох гүйцэтгэх засаглалын сайд нар, Засгийн газрын сайд нар хариуцлага хүлээх ёстой байхгүй юу. Зөвхөн энэ 2 хүн биш. Энэ тал дээр ямар бодолтой байна. Ер нь. Олон улсын жишиг ч гэсэн ийм саарал жагсаалтад оруулчихвал ер нь гүйцэтгэх засаглал хариуцлага хүлээдэг асуудал байгаа шүү дээ. Тэгээд яах вэ чөлөөлчхөж болж байна аа. Арынх нь хүн ямар хүн тавих гээд байгаа юм бэ. Тэр хүн дээр бол нөгөө дээрдүүлэх гээд доордуулах шиг юм болох вий гэсэн болгоомжлол байна шүү гэж хэлмээр байна. 
Ж.Ганбаатар: За, Занданшатар даргын микрофоныг өгье. Занданшатар дарга асуултад хариулъя. 
Г.Занданшатар: Баяртсайхан ерөнхийлөгч огцрох тухай өөрийн санал өргөдлөө гаргаагүй. Нээлттэй захидал ирүүлж, Улсын Их Хурлаас гаргасан шийдвэрийг хүндэтгэн хүлээж авах болно гэдгээ харин мэдэгдсэн. Улсын Их Хурлын даргад ч гэсэн албан ёсоор хариуцлага хүлээхэд бэлэн байгаагаа илэрхийлсэн. Гагцхүү одоо энэ хүнд үед бас өргөдөл өгөөд зугтаад явчхаж байгаа юм шиг саарал жагсаалт, хүнд байдалд орчхоод явчхаж байгаа юм шиг өргөдөл өгөх нь зохимжгүй байна аа гэж үзсэн. Мэдээж ажлын ахиц, дэвшил, дутагдал аль аль нь байгааг ойлгож байгаа. 
Дараагийн хүний асуудлыг Эдийн засгийн байнгын хороогоор хэлэлцэж мэргэжлийн ур чадвартай, хүнд нөхцөл байдлаас гаргах чадвар бүхий хүнийг томилох шаардлагатай гэж үзэж байна. 

Ж.Ганбаатар: Эрдэнэбат гишүүний микрофоныг өгье. Эрдэнэбат гишүүн асуултаа асууя.
Д.Эрдэнэбат: За баярлалаа. Одоо Санхүүгийн зохицуулах хороо, Монголбанк 2-ын даргыг зайлуулж байгаа юм байна л даа. Нэг л сонин процедур тогтчихлоо л доо. Уг нь тэр Санхүүгийн зохицуулах хорооны дарга нь өөрөө биеэрээ байгаад болсон болоогүй зүйлээ всё таки нэг том байгууллага удирдсан хүн ажлаа нэг товч мэдээлээд асуудлыг шийдэх ёстой байсан байх л даа. Өнөөдөр болбол зүгээр харанхуй ингээд хүний хувь заяаг шийдчихэж байгаа байхгүй юу. 
Баяртсайханы тухай асуудал дээр бас л ингээд ороод ирээд. Тэгээд одоо бид нарт нэг ийм жишиг тогтох юм байна. Их Хурлын даргад юм уу хэн нэгэн даргад нээлттэй захидал биччих юм бол огцруулчихдаг. Их Хурал аваад л шийдчихдэг. Баяртсайхан тэр дээр бичихээрээ би ийм сайн зүйл хийсэн, надад шууд хариуцлага тооцох үндэс байхгүй. Тэгэхдээ та нар огцруулах гээд байгаа юм байна, огцруул даа л гэсэн юм бичсэн байна лээ шүү дээ. 
Би Баяртсайханы нэг зөв юм дээр нь юу гэж харсан гэхээр яах вэ саарал жагсаалттай холбоотой элдэв янзын, банктай холбоотой юмнууд байгаа л байх. Би тэрийг үгүйсгээд хамгаалаад байх зүйл байхгүй ч гэсэн бид нар төв банкны хуульд өөрчлөлт оруулаад хамтын удирдлагыг буй болгочихсон шүү дээ. Аливаа нэгэн Монголбанкны гаргасан шийдвэр, удирдах зөвлөлийн хамтын шийдвэр болж гарна аа гэдгийг бид нар легийтивнос болгосон шүү дээ.
Ерөнхийлөгч нь одоо нэг хаан гарч ирчхээд дураараа аашлаад байна аа, энэ Монголбанкны. Тэгэхээр одоо яах юм тэгээд өргөдлөө наад нөхөр чинь өгөөгүй. Яг хуулиараа бол хамтын удирдлагаа хэрэгжүүлдэг байгууллага нь хариуцлагаа хүлээх ёстой. Хамтын шийдвэрийнхээ төлөө. 

Тэгтэл Их Хурлын дарга нь зүгээр оруулж ирээд энэ нөхөр болбол хариуцлага алдсан. Өргөдлөө надад хэвлэлээр өгсөн гэчхээд огцруулах юм уу. Асуудалд нэг хуулийн хүрээнд хандаж болдоггүй юм уу. 
Би Монголбанкны алдаа дутагдал бол байгаа гэдгийг хүлээн зөвшөөрнө. Тэгэхдээ бид нар чинь энэ төрт улс, хуульт ёсны улс юм бол үүнийг үүгээр нь шийдэж болдоггүй юм уу. Одоо өнөөдөр дахиад нөгөө Баяртсайхан дарга нь алга л даа. Бүх л бүтэн Монголын төрийн мөнгөний бодлогыг барьж байсан хүн шүү дээ. Тэгээд л нэг арван хэдүүлээ суучхаад л шууд харанхуй кноп дараад шийддэг нь болбол би зарчмын хувьд маш буруу зүйл боллоо л гэж ингэж харж байна. Нэг дэх нь тэр.

Хоёр дахь нь, за одоо Санхүүгийн банк санхүүтэй холбоотой улсууддаа хариуцлага тооцчихдог юм байж. Сая судалгаагаар энэ саарал жагсаалтад орсон явдал нь хамгийн гол буруутан нь хэн бэ гэсэн чинь үүрэг даалгавраа биелүүлээгүй, тухайн үед нь хариуцлага тооцоогүй Засгийн газрын буруу гэж гарсан шүү дээ.  Тэгээд Засгийн газраас өнөөдөр нэг ч хүн энд байхгүй. Засгийн газарт хариуцлага тооцох тухай асуудал яригдах уу, яригдахгүй юу. Ялангуяа тэр хууль, хяналтын байгууллагууд. Сангийн яамны нөхдүүд. Одоо саяны энэ үйл ажиллагаа дээр бол тэр 800 Хятадын асуудал бол яах аргагүй л энэ Засгийн газрын бүтцийн байгууллагуудын хариуцлагагүй, хяналтгүй, сул дорой байдлаас Монголд ийм нөхцөл байдал үүссэн шүү дээ. Энэ чинь манай саарал жагсаалтад оруулах шалтгааны нэг мөн байсан уу гэвэл мөн байсан шүү дээ. Яагаад та нар үүнийг ярихгүй байгаа юм. Энэ хэзээ орж ирэх юм. Тэгээд ингээд тойруулаад л ганц нэг гайгүй чих зөөлөнтэйг нь ингээд нясалж явуулчхаад байх юм бол төрийн тогтвортой байдал чинь байхгүй болоод дууссан дээрээ бүр байхгүй боллоо шүү дээ. 
Тийм учраас энэ дээр надад тодорхой хариулт өг л дөө. Төр ингэж асуудалд хуймгаа хандаж болохгүй шүү дээ. 
Ж.Ганбаатар: Байнгын хороо 2 даргад хоёуланд нь хуралд ир ээ гэсэн, хүргүүлсэн. Яагаад ирээгүйг би мэдэхгүй байна. Даваасүрэн дарга яагаад хуралдаа ирээгүйг би мэдэхгүй байна. Байнгын хороон дээр Байнгын хорооны хурал зарлагдаад 3, 4 хонож байгаа. Манай Байнгын хорооныхон хуралд ир ээ гэдэг зарыг хүргүүлсэн байгаа гэдгийг Танд албан ёсоор хэлье. Та нэмж хариулах уу, дарга. 

Занданшатар даргын микрофоныг өгье.
Г.Занданшатар: Эрдэнэбат гишүүний санаа зовнилыг гүнээ ойлгож байна аа. Хамгийн түрүүнд Монголбанкны Ерөнхийлөгч, Санхүүгийн зохицуулах хорооны даргыг огцруул гэсэн шаардлагыг Эрдэнэбат дарга Ардчилсан намын зөвлөлөөс надад ирүүлсэн бичиг энд байж байна аа. 
Монголбанкны хууль, Банкны тухай хууль, ном журмын дагуу энэ асуудал хэлэлцэгдээд шийдвэрлэгдээд явж байна аа. Би танилцуулгадаа дурдсан. Анзаарсан болбол Эдийн засгийн байнгын хорооны хурлаар Та бүхэн хэлэлцээд 2018 оны үйл ажиллагааны тайланг хэлэлцээд “Хангалттай биш” гэж дүгнэсэн. Ер нь манай банк, санхүүгийн системд зээлийн хүүг бууруулах, эдийн засгийн макро орчны тогтвортой байдлыг хангах шинэчлэлт өөрчлөлт бас шаардлагатай гэж үзсэн.
Ийм учраас энэ саналыг оруулж байна. Монголбанкны ерөнхийлөгч бол нээлттэй захидалдаа Монголбанкны хийсэн ажлын тайлан, хүрсэн үр дүн, төрд 38 жил ажиллахдаа бас амжилттай зохицуулж хийсэн үр дүнгүүдээ тайлагнасан гэж ойлгож байгаа. Ийм учраас хүндэтгэлтэй хандах нь зүй ёсны хэрэг ээ. Төр бас ажилласан хүмүүст. Асуултад хариулж дууслаа.
Ж.Ганбаатар: За, Баасанхүү гишүүний микрофоныг өгье. Баасанхүү гишүүн асуултаа асууя.

О.Баасанхүү: Энэ Монголбанк, Авлигатай тэмцэх, Статистикийн хороо, Сонгуулийн хороо чинь Улсын Их Хурлын дэргэдэх байгууллага болохоос Улсын Их Хурлын даргын дэргэдэх байгууллага биш л дээ. 
Тэгэхээр Улсын Их Хурлаар саналаа оруулахдаа яриад оруулдаггүй, ингээд л дарга өөрийнхөө бодлоор оруулж байх юм. Би тэрийг ерөөсөө ойлгохгүй байгаа юм. Ядаж саарал жагсаалтад яагаад орсон бэ гэдгийг эхлээд нэг дүгнээд, санал дүгнэлт яагаад, Та Их Хурлын даргын хувьд оруулж ирээд хэлэлцүүлэхгүй байгаа юм бэ. Юунаас болов, яагаад оров, хэн оруулав, 2011 онд Хууль зүйн сайд Цэндийн Нямдорж байхад яагаад орсон юм. Би тэр үед Парламентын гишүүн биш байсан, мэдэхгүй байна. Арай хийгээд 2013 онд эрх баригч болж байхдаа Хууль зүйн байнгын хорооны гишүүн байхдаа хамтран ажиллаж байгаад гэдэг юм уу, одоо гаргасан, саарал жагсаалтаас. 2016 онд авчхаад алдаа байвал засаад, оноо байвал нэмээд саарал жагсаалтад оруулахгүй байх ёстой. 
Энэ Монгол төр чинь нэг л төртэй шүү дээ. Гэтэл эсрэгээрээ юу вэ гэх юм болбол 2019 онд оруулчихлаа. Тэр байгууллагад чинь очиж тайлан тавих ёстой, одоо үүрэгтэй, тэр Франц руу явдаг, очиж за би ямар Францаар ярь гээгүй. Монгол Улс бас төр юм байна орчуулгаар ярьчих л байлгүй. Тэр нөхөр очиж тайлан тавьсан уу. Өөрөөр хэлэх юм бол бид ормооргүй байна гэдэг ямар нэгэн байдлаар очиж мэдээлэл өгсөн үү. 
Одоо би Их Хурлын даргаас асууж байгаа нь саарал жагсаалтад орох ёсгүй гэдэг мэдээллийг саарал жагсаалтын эсрэг ажиллах, одоо хуулийн хэллэгээр нь хэлэх юм бол санхүү, терроизмтэй тэмцэх хорооны дарга Цэндийн Нямдорж гэдэг хүн очиж уулзсан уу. Хэдэн сарын хэдэнд очоод тэр ФАТФ гэдэг байгууллагад мэдээллийг өгсөн бэ. Өөрийн биеэр. Дарга гэдэг чинь очиж ярих ёстой юм байгаа биз дээ. Эсхүл энд суугаад л МАНАН, мафитайгаа тэмцээд суугаад байх уу. Тэгэхээр энэ саарал жагсаалтад яагаад орсон бэ гэдгээ эхлээд дүгнэмээр байна л даа. Тэгээд нэгдсэн журмаар нь болно болохгүй гэдгээр нь хэнээс болов оо гэдгээ шийдээд бид өнөөдөр болохгүй байгаагаа засах нь чухал болохоос биш, болохгүй байгаагаа ярих нь чухал биш л дээ. Тэгэхээр энэ болохгүй байгааг яаж засъя гэж одоо ер нь энэ Парламент, энэ Улсын Их Хурал, энэ Байнгын хороо ер нь дүгнэж байгаа вэ. Энэ дээр асуумаар байна. 
Хоёрт нь би энэ ФАТФ гээд энэ байгууллагыг чинь одоо ажлын хэсэг гэдэг юм уу одоо юу гэдгийн. Тэр нөгөө тагнуул, Монголбанк, Санхүүгийн зохицуулах хороо, өөр ямар ямар билээ, байгууллагын удирдлагууд нь орсон тийм одоо комисс ч гэдэг юм уу нэг юм байдаг. Дарга нь Цэндийн Нямдорж байдаг гэсэн. Тэр хүн яагаад энд орж ирээд өөрийнхөө алдаа дутагдлыг үүрээд хариуцлага үүрье ээ гэж хэлэхгүй, бүгдээрээ тэр хүнд төмсөгдүүлчихсэн, хар дэвтэрт нь орчихсон, айгаад байдаг юм уу. Бүгдэд нь нэг цаас байдаг. За энэ бол 2018 оны асуудал, энэ бол 2009 оны асуудал, энэ бол тэр юмны асуудал гээд л тэр хүнийг тойрч ярьж чадахгүй, ингээд явж байдаг. 

Одоо мөнгөний бодлогыг батлахад хэн авч үүнийг оруулж ирэх юм бэ. Энэ дээр дүгнэлт байгаа юу. Тэгэхээр энэ дээр та нар ямар дүгнэлт хийж саарал жагсаалтад орсон нь үнэн, яагаад үүнийг оруулахгүй байх талаар ажиллаагүй юм бэ. 
Монголбанкны ерөнхийлөгчөөс би асуумаар байна. Та саарал жагсаалтад оруулахгүйн тулд юу хийсэн бэ. Юуг хийх ёстой байсан бэ. Юуг хийж чадаагүй алдаа гаргасан бэ. Тэр алдаагаа ухамсарлан ойлгоод дараагийн хүндээ энэ алдааг засаад өгөөрэй гэсэн ямар одоо мэдээллийг өгөх боломжтой вэ. Үүнийг би Баяртсайхан даргаас асуумаар байна. Өөрөөр хэлэх юм бол ямар алдаа гаргасан учраас ямар буруу үйл ажиллагаа явуулсан учраас одоо саарал жагсаалт

Ж.Ганбаатар: Байнгын хороо хариуцлагыг яриад оруулж ирж байгаа шүү, Баасанхүү гишүүн ээ. Ярьж байгаа болохоор асуудлыг оруулж ирж байгаа шүү дээ. Түүнээс биш бүгдийг нь, одоо хариуцлага ярихгүй бол хариуцлага ярьсангүй гээд. Би өөрөө хариулж байна, дарга аа. Та юу юм бэ. Би хариулж байна, би хурлаа даргалж байна. Таны өөдөөс тайлбар хэлж болохгүй би юу юм. Та чимээгүй байж бай. 

2 номерын микрофоныг өгье. Баяртсайхан даргын микрофоныг өгье.

Н.Баяртсайхан /Монголбанкны ерөнхийлөгч/: За Их Хурлын гишүүдийн амрыг эрье. Монгол Улс 2004 онд Олон улсын Санхүүгийн хориг хэмжээг авч хэрэгжүүлэх байгууллага буюу ФАТФ-т гишүүнээр элсжээ. 2004 онд. 
За ингээд 2006 онд мөнгө угаах терроизмыг санхүүжүүлэхтэй тэмцэх тухай хуулийг баталсан байна. За энэ хууль батлагдсаны дараагаар Монгол Улсад анх удаагаа 2007 онд харилцан үнэлгээ хийсэн, 2007 онд. Энэ 2007 оны харилцан үнэлгээгээр Монгол Улс 2011 онд саарал жагсаалтад орж, олон нийтэд зарлагдсан байгаа юм аа. Энэ саарал жагсаалтаас гарах арга хэмжээнүүдийг эрчтэй авч хэрэгжүүлсний үр дүнд 2014 онд Монгол Улс саарал жагсаалтаас хасагдсан. 
Үүнээс хойш 2015, 2016 оныг дамжиж дахиад харилцан үнэлгээ Монгол Улсад хийгдсэн. Газар дээр нь ирж хийсэн байгаа юм. Энэ харилцан үнэлгээний үр дүнг анх удаагаа 2007 оны 7 дугаар сард Шриланка Улсын Коломбо хотод болсон жилийн хурлаар хэлэлцэж, Монгол Улс хар саарал жагсаалтад орох эрсдэл үүсээд байгааг 2017 оны 7 дугаар сард зарласан байгаа юм аа. 

За ингээд Монгол Улсад даалгавар өгсөн. Энэ даалгаврыг хэрэгжүүлэхийн төлөө Монгол Улс чадах ядахаараа зүтгэж ажиллалаа. Ажилласны үр дүн ч одоо гарсан. Сая 2019 оны 7 дугаар сард Австралийн Канберра хотод хуралдсан хуралдаанаар Монгол Улс техникийн талын үзүүлэлтүүдээ бүгдийг нь сайжруулсан байна аа гэдэг үнэлгээ авсан. 2017 онд бол ФАТФ-ын 40 үзүүлэлтийн тал хувь нь буюу 20 үзүүлэлт хангалтгүй гэсэн үнэлгээ авч байсан бол 2019 онд энэ техникийн талын үзүүлэлтүүдээ наашлуулж өөд нь татжээ гэдэг үнэлэлт авсан.
Үүний дараа 2019 оны 8 дугаар сард Тайландын Бангкок хотод үр дүнгийн үзүүлэлтүүдийн хэрэгжилтийг хэлэлцсэн. Өөрөөр хэлбэл хурлаа 2 хуваачхаж байна. Техникийн үзүүлэлтүүдийн хэрэгжилт, үр дүнгийн үзүүлэлтүүдийн хэрэгжилт гэж. 

2017 оны үнэлгээгээр үр дүнгийн 17 үзүүлэлт бүгдээрээ хангалтгүй байна гэсэн үнэлгээ авсан, 2017 онд. Тэгвэл 2019 онд үр дүнгийн 11 үзүүлэлтийн 7 үзүүлэлт сайжирсан, хангалттай. 4 үзүүлэлт дээр бол анхааруулга авсан. За тэр 4 үзүүлэлтэд юу байсан бэ гэвэл,

Нэгдүгээрт, НҮБ-ын Аюулгүйн зөвлөлийн Хойд Солонгостой холбоотой тогтоолыг 
Ж.Ганбаатар: Содбаатар гишүүн асуултаа асууя. Содбаатар гишүүний микрофоныг өгье.

Я.Содбаатар: За, энэ эхлээд бид нар энэ техникийн юмыг нэг шалгах хэрэгтэй байх аа гэж бодож байна. Өглөөнөөс хойш техник нэлээн гацлаа л даа. Хэд хэдэн удаа гацаж энэ техникийн асуудлаар бид нар бас 2, 3 удаа ч хуруугаа хийж уншуулах шиг боллоо. Тийм учраас энэ Байнгын хорооны ажлын алба үүнийг нэг шалгаадхаач. Сая бол одоо 4 ч хүний юу зөрчихлөө шүү дээ. Энэ чинь гишүүд кнопоороо саналаа өгч байгаа үед бол бас их чухал асуудал аа гэдгийг бас анхаараач ээ гэдгийг нэгд хэлмээр байна.
Хоёрдугаарт бол энэ саарал жагсаалттай холбоотой асуудал бүх хүний сэтгэл санааг зовоож байгаа. Гэхдээ энэ асуудал бол өнөөдөр гарсан асуудал биш шүү дээ. Сая Баяртсайхан Ерөнхийлөгч ярилаа. 2017 онд 7 сард үнэлгээ хийж, тэр     Олон улсын байгууллагаас байдал хүнд байна аа гэдгийг бол бид нарт хэлж. Үндсэндээ л 2017 онд орсон шүү дээ, бид нар. Түүнээс хойш өгсөн техникийн үзүүлэлт бусад зөвлөмжүүдийг нь хэрэгжүүлээд сүүлийн 2 жил бол харьцангуй ахиц гарсан. Гэхдээ л Олон улсын шийдвэр гарсан. Тийм учраас холбогдох хуулийнхаа дагуу хариуцлагын асуудлуудыг тодорхой хүмүүстэй ярья аа гэдэг асуудал орж ирж байгаа юм. Энэ гэнэт орж ирээд, гэнэт болчихсон юм шиг эсвэл одоогийн засгийн газар ч юм уу, одоо Их Хурал энэ зүйлүүд рүү гол алдааг нь хийчихсэн юм шиг ингэж бас дайрч болохгүй л дээ. 
Саарал жагсаалтын асуудал бол үндсэндээ хэд хэдэн юман дээр л төвлөрч байна гэж ойлгож байгаа шүү дээ. Ялангуяа тэр 2015 онд гарсан эдийн засгийн ил тод байдлын тухай хуулийн хэрэгжилтийн асуудал, Монгол Улсад бий болоод байгаа энэ мөнгө угаах терроизмтэй тэмцэх үйл ажиллагаануудын хэрэгжилтийн асуудал, эргээд энэ Монгол Улсад энэ дээрээ тавьж байгаа санхүүгийн болон санхүүгийн бус мөн Банк систем дээрээ тавьж байгаа хяналтын тогтолцооны асуудал эд нарыг л хөндөж тавьсан юм байна лээ шүү дээ. Тэгэхээр энэ зүйлүүд нь бүрэн төлөвшөөгүй байна аа л гэж Олон улсын байгууллага үзсэн юм байна аа. 
Тийм учраас сая Их Хурлын бүрэн эрхийнхээ хүрээнд өөрийнхөө харьяа байгууллагын удирдлагуудад хариуцлага тооцох асуудлуудыг оруулж ирж байна аа л гэж ойлгож байгаа юм. 

За би нэг 2 зүйлийн асуулт байна аа. Нэгдүгээрт Баяртсайхан Ерөнхийлөгчөөс ер нь энэ Олон улсын Валютын сангаас тавиад байгаа, эргээд бид нарт ойлгогдож байгаагаар бол эргээд тэр банкуудын активын чанарын үнэлгээний асуудал ер нь юу болсон бэ. Тэр банкуудын өөрийн хөрөнгөө бүрдүүлж байгаа вэ үйл явц нь бол эргээд энэ ФАТФ-ын тавиад байгаа юмтай хологдоод байгаа юм биш үү. Эсвэл тусдаа асуудал байна уу. Нэг ёсны тэр 750 хэдэн тэрбум төгрөгийн эх үүсвэрийн асуудал тодорхойгүй, эргээд ил тодынхоо хууль руу орчихдог байдал нь бас Олон улсад ойлгомжгүй байдал үүсгээд байгаа юм уу гэдэг асуултыг нэгдүгээрт хариулж өгөөч ээ гэдэг асуудал байна.
Хоёрдугаарт, одоо бид нар энэ саарал жагсаалтаас 4 асуудлаар юм тавьсан, сүүлд. Монголбанкны зүгээс энэ 4 асуудал дээр яг ямар ямар зүйлүүд гарцууд байна гэж харж байгаа юм. За яах вэ мэдээж зарим нэг зүйлүүд бол хэрэг шийдэх шүүх цагдаа, шүүхтэй холбоотой хууль хүчний байгууллагуудтай холбоотой 

Ж.Ганбаатар: За, асуултад хариулахаас өмнө энэ юуг нэг шалгачихъя аа, картуудаа нэг шалгачихъя аа. Тийм учраас нэг санал хураагаад үзье. Гишүүд бүгдээрээ нэг саналд оролцоод, картаа нэг шалгачихъя. Санал хураалт явуулъя. Санал хураалт. Тест санал хураалт шүү. Тест санал хураалт.
Алив үүнийгээ засаач. Засаарай. Хурдан засаарай. За 2 номерын микрофон өгье. 2 номерын микрофон асуултад хариулъя.

Н.Баяртсайхан: За баярлалаа. За Монгол Улс Олон улсын Валютын сангийн өргөтгөсөн санхүүжилтийн хөтөлбөрт байгаа. Хөтөлбөрийн дагуу 2017 онд Монголын 14 арилжааны банканд активын чанарын үнэлгээ хийсэн. 2018 оны 5 дугаар сард активын чанарын үнэлгээний үр дүн тодорхой болсон. 
Бүх банкуудад өөрийн хөрөнгөө нэмэгдүүлэх даалгавар өгсөн. 2018 оны 12 дугаар сарын 31-ний дотор. Банкууд өөрийн хөрөнгөө бол нэмэгдүүлсэн. За тэрэнд нь Пронзик аудит буюу магадлан шалгах аудит хийлгэх хэрэгтэй гэсэн шалгалтыг, үүргийг Олон улсын Валютын сангаас зөвлөмж болгож өгсөн. Үүний дагуу банкуудад пронзик аудит хийгээд 2019 оны 9 дүгээр сарын 25-ны өдөр бид эцсийн тайланг хүлээж авлаа, Содбаатар гишүүн ээ. 9 сарын 25-ны өдөр. За тэгвэл Монгол Улсыг саарал жагсаалтад оруулах тухай шийдвэр бол 8 дугаар сард хэрэг дээрээ гарчихсан байсан юм байна. Өнгөрсөн 7 хоногт Монголбанк, Санхүүгийн зохицуулах хорооны холбогдох албаны хүмүүс Олон улсын байгууллагын төлөөлөгч нартай уулзсан. Тэр уулзалт дээр 2019 оны 8 дугаар сард болсон Жи 7-ийн уулзалт дээр Монгол Улсыг саарал жагсаалтад оруулах шийдвэр гарсан юм аа гэдэг албан ёсны мэдээллийг бидэнд өгсөн. Тэгэхээр 8 дугаар сард Жи 7-ийн хурал бол Францад болсон л доо. Энд Трамп Ерөнхийлөгч, Макрон Ерөнхийлөгч, Ангела Меркел, Жонсон Ерөнхий сайд, Францын Ерөнхий сайд Трудо, Италийн Ерөнхий сайд гэх мэтчилэн Өрнөдийн нөлөө бүхий 7 орны одоо дээд хэмжээний уулзалт тэнд болсон. 
За ФАТФ гэдэг бол хэрэг дээрээ Жи 7-оос байгуулсан байгууллага. Мөнгө угаах терроизмыг санхүүжүүлэхтэй тэмцэх байгууллага. Жи 7-оос гаргасан шийдвэрийг ФАТФ бол хэрэгжүүлнэ ээ. Тэр үүднээсээ бол энэ одоо өндөр дээд хэмжээний уулзалт бол 8 дугаар сард гарчихсан байна аа гэдэг мэдээллийг бид авсан. Сая би танд одоо хэллээ. Бид пронзик аудитын үр дүнг 9 дүгээр сарын 25-ны өдөр хүлээж авсан. Тэгэхээр цаг хугацааны хувьд энэ 2 чинь нийцэхгүй байгаа юм. Энэ 2-ыг хооронд нь аваачиж битгий хольж хутгаасай гэж л би хүсэх байна даа. 

Саарал жагсаалтын тухайд бол 4 асуудал байгаа. Нэгд нь бол Хойд Солонгостой холбоотой асуудал байж байна. 

2 дугаарт нь та сая дурдлаа, тэр хууль хяналтын байгууллагуудын ажлын үр дүнг бид нараас нэхэж байгаа.

3 дугаарт энэ Санхүүгийн зохицуулах хорооноос тавих хяналт буюу банк бус санхүүгийн байгууллагуудтай хийх одоо ажил байж байгаа
4 дүгээрт тусгай мэргэжлийн хэдэн хүмүүст тавих хяналтын ажлыг сайжруул гэж. 

Тэгэхээр эдгээр байгууллагуудын үйл ажиллагаанд Монголбанк юугаараа очиж холбогддог вэ гэвэл Монголбанкны дэргэд Санхүүгийн мэдээллийн алба гэж байдаг. Санхүүгийн мэдээллийн албаны дэргэд Хамтын ажиллагааны зөвлөл гэж байдаг. Хамтын ажиллагааны зөвлөлд эдгээр байгууллагуудын төлөөлөл ирж хуралддаг юм аа. Тийм учраас цаашдаа бид хамтын ажиллагааны зөвлөлийнхөө ажлыг сайжруулна. ФАТФ-аас тавьж байгаа сая яригдаж байгаа энэ 4 арга хэмжээг хурдан түргэн шуурхай биелүүлж, 2020 онд багтаж саарал жагсаалтаас гарахын төлөө бид ажиллана аа гэдэг төлөвлөгөөгөө боловсруулаад ажлаа эхэлчхээд байж байгаа.

Ж.Ганбаатар: За Аюурсайхан гишүүн асуултаа асууя. Аюурсайхан гишүүний микрофоныг өгье.
Т.Аюурсайхан: За, Төв банкны тухай хуулийн 26.4 дээр. За 26 дээр төв банкны удирдлагад Ерөнхийлөгчид хариуцлага, ажлаас чөлөөлөхийн үндэслэлүүдийг хуульчилж өгсөн байгаа. Тэгээд 26.4 дээр бол үүрэгт ажлаа хангалтгүй биелүүлсэн болбол чөлөөлнө өө гэж байгаа юм. 
Тэгэхээр үүнийг бол бас томилдог этгээд, Эдийн засгийн мэргэжлийн байнгын хороо, Улсын Их Хурлаас ажлаа хангалтгүй биелүүлсэн гэж чөлөөлөх ёстой гэж үзэх юм бол чөлөөлөх эрх зүйн үндэслэлтэй. Тийм учраас үүний үндэслэл нь байна гэж бодож байна. 
За энэ хариуцлагатай асуудал, ажлаа хангалтгүй биелүүлж байгаа тал дээр удаа Байнгын хороон дээр ч яригдсан. Миний хувьд бол бараг 2, 3 дахь жилдээ ярьж байна. Анх томилогдсон өдрөөс нь эхлээд л энэ валютын ханш дээр, явуулж байгаа бодлого дээр, арилжааны банкнуудад чиглэгдсэн үйл ажиллагаа дээр удаа дараа ярьж байгаа. Сүүлд ингээд саарал жагсаалтын асуудал бол нэмэгдлээ. 

Тэгэхээр энэ саарал жагсаалттай холбоотойгоор ер нь тодорхой этгээдүүдтэй хариуцлага тооцох ёстой гэж ийм байр сууриа илэрхийлж байгаа Улсын Их Хурлын даргын байр суурийг дэмжиж байгаа.

Ер нь манайд бол хариуцлага хамгийн их дутагдаж байна. Аливаа алдаа дутагдал гаргачхаад л өөрсдийгөө хаацайлдаг, бусад нь түүнийг хаацайлдаг. Ингэж толгойг нь илсээр илсээр дараа дараагийн алдаа дутагдал гардаг. Үүнээс болоод төр ийм хариуцлагагүй болчихсон. Тийм учраас анхнаасаа ийм хариуцлагатай ёс зүйтэй алдаа гаргах юм бол том жижиг гэлтгүйгээр хариуцлага үүрүүлээд байвал дараа дараагийн хүмүүс нь одоо энэ дээрээ анхааралтай хянамгай ажиллана аа. Тэгээд Их Хурлын даргаас асуулт байна аа.
Хариуцлагыг зөвхөн энэ 2 хүнээр хязгаарлах юм уу. Саарал жагсаалттай холбоотой түрүүн Болорчулуун гишүүн, гишүүд бас ярьж байсан. Энэ болбол мөнгө угаах болон терроизмыг санхүүжүүлэхтэй тэмцэх тухай хууль байгаа. Энэ хуулийн 22.1-т мөнгө угаах болон терроизмыг санхүүжүүлэхтэй тэмцэх үндэсний зөвлөлийг Хууль зүйн сайд тэргүүлнэ. Бүрэлдэхүүнд нь Сангийн сайд, Гадаад харилцааны сайд болон төрийн эрх бүхий хууль сахиулах байгууллагуудын удирдлагууд багтана аа гэж заасан байгаа. Ийм одоо ажил хариуцсан нөхдүүд ялангуяа энэ үндэсний зөвлөлийг Хууль зүйн сайд ахалдаг. 
За ФАТФ-ын хурал болохын өмнөхөн та бол хуулийн байгууллагууд, энэ үндэсний зөвлөлийн гишүүдийг дуудаж үүрэг даалгавар өгч, мэдээлэл солилцож ингэж ажилласан. Энэ дээр хууль зүйн дэд сайд бол манай Хууль зүйн яам энэ мөнгө угаах терроизмтэй тэмцэх зөвлөл дээр ямар ч үүрэг оролцоо байхгүй ээ. Тэр зөвлөлийг манай сайд тэргүүлдэг нэр төдий гэж ингэж хэлсэн. Ингэж би одоо хатуу зэмлэсэн. Энэ бол үнэн биз. Тэгэхээр тэр дэд сайд нь Хууль зүйн яам, энэ мөнгө угаах болон терроизмтэй тэмцэх чиглэлээр юу ч хийгээгүй гэдгээ хэлж байгаа юм. Бүхэл бүтэн салбарыг хөдөлгөх ёстой байсан боловч юу ч хийгээгүй. Үүнийхээ төлөө Хууль зүйн сайд ямар хариуцлага хүлээх юм.  Сангийн сайд ямар хариуцлага хүлээх юм. 
Европын холбоо 2017 оны 12 дугаар сарын 05-нд Монгол Улсыг хар жагсаалтад оруулсан. Энэ болбол татварын суурийг багасгаж ашгийг шилжүүлэхийн эсрэг хөтөлбөрт Монгол Улс нэгдэх боломжгүй байна аа гэж Сангийн дэд сайд Булгантуяагийн явуулсан албан ёсны байр суурь захидлаас болсон. Ингэж хар жагсаалтад оруулсан. Үүнийг Сангийн айд би эзгүй байсан учраас миний дэд сайд өгсөн байна лээ гэж хаацайлсан. Тийм байсан бол тэр хүнтэйгээ яагаад хариуцлага тооцоогүй юм. Тэр үед нь би удаа дараа шаардаж байж, арга замыг нь зааж өгч байж, энэ бол
Ж.Ганбаатар: Аюурсайхан гишүүний микрофоныг 1 минут сунгая. 1 минут.
Т.Аюурсайхан: Тухайн үед Сангийн сайдын хэвлэл мэдээлэлд өгсөн ярилцлага нь бэлэн байгаа. Будаг нь хатаагүй гэдэг шиг. Хар жагсаалт бол айх юм байхгүй ээ, асуудал байхгүй. Үүнээс гарахын тулд бид нар дор хаяж 1 жил хэрэгтэй. Хууль тогтоомждоо өөрчлөлт оруулна аа гээд ингээд ярьж байсан.
Тэгвэл тэр хар жагсаалтад Европын холбоо яагаад оруулсан бэ гэвэл тухайн санаачилгат Монгол Улс нэгдэх боломжгүй гэж хэлсний төлөө оруулсан. Бусад орнууд нэгдье, хамтарч ажиллая, хууль тогтоомжоо өөрчилье гэдэг байр сууриа илэрхийлсэн байсан. Энэ байр сууриа нэн даруй илэрхийл гэж Сангийн сайдыг шаардаж байж Сангийн сайдаар илэрхийлүүлээд тэр дороо гарсан. Үүний улмаас сая Монголбанкны Ерөнхийлөгч хэллээ шүү дээ. Европын холбоо, Жи-7 Монгол Улсыг дараа дараагийн арга хэмжээ авах асуудлуудыг ярьсан. Энэ нь бас саарал жагсаалтын суурь нь байсан юм. Ингээд оруулчихаар бусад этгээдүүд Сангийн яам яах юм. Хууль зүйн яам яах юм. Гадаад яам яах юм. Энэ хариуцлагыг нь бид нар ярих ёстой юм биш үү. 
Ж.Ганбаатар: За, Аюурсайхан гишүүнд баярлалаа. Занданшатар даргын микрофоныг өгье. Занданшатар дарга асуултад хариулъя аа

Г.Занданшатар:  За ФАТФ болон Эй пи жи-ийн Олон улсын хамтын ажиллагааны хяналтын ажлын хэсгийн хамтарсан уулзалт 9 дүгээр сарын 12-ноос 13-ны өдрүүдэд Тайланд улсын Бангкок хотод болж өнгөрсөн 2 жилийн хугацаанд Монгол Улсын мөнгө угаах терроизмыг санхүүжүүлэхтэй тэмцэх чиглэлээр хийсэн ажлын үр дүнтэй байдлыг хэлэлцсэн. Тэндээс 4 зөвлөмж өгсөн. За тэр үед 1 л зөвлөмж гарах юм бол энэ саарал жагсаалтад орох эрсдэл үүсэж байна аа гэдэг имй юм.

Саарал жагсаалтад ороод гишүүн орнууддаа ФАТФ-аас эрчимтэй хяналт тавихыг уриалах юм болбол гадаад дотоод гүйлгээ, хөрөнгө оруулалтад эрсдэлүүд бодитой учрах ийм эрсдэлтэй байдаг аа. Ийм учраас Парист болсон хурлын өмнөхөн ФАТФ-ын ерөнхийлөгч Сянмин Лью гэдэг хүнд энэ таны хэлсэн тэр уулзалтыг хууль хяналтын байгууллагууд, банк санхүүгийн байгууллагуудын удирдлагуудтай уулзалт хийгээд ерөнхий нэг ийм дүр зураг байна аа гээд. Ийм ийм арга хэмжээг авч ажиллана аа гэсэн ийм захидлыг хүргүүлсэн. За тэр захидал дээрээ бид нар бас хариуцлага сахилгыг бид тооцож ажиллах болно оо. 
Монголбанк, Санхүүгийн зах зээл, холбогдох газруудад бас хариуцлага тооцож ажиллах болно оо гэсэн ийм амлалтаа авсан. За үүний дагуу ФАТФ-аас гаргасан мэдэгдэлд улс төрийн өндөр түвшний мэдэгдэл Монгол Улс гаргаж, ФАТФ-тай хамтран ажиллахаа илэрхийлсэн гэдгийг хамгийн эхэндээ цохож тэмдэглээд, энэ дотроо гишүүн орнууддаа ямарваа нэгэн тийм санхүүгийн хориг арга хэмжээ авахыг уриалаагүй. Чиглэл болгоогүй. Энэ нь бол бид яг үнэндээ саарал гэнэ үү тэр жагсаалтад байгаа эрчимжсэн хяналтаас энгийн хяналт руу шилжлээ гэх үү. Энэ өргөтгөсөн хяналтад байгаад байгаа асуудлууд чинь өөрөө эрсдэл харьцангуй бага болох нөхцөл бол үүссэн. Ерөнхий утгаараа энэ ерөөсөө л арга хэмжээ ав гэсэн л заалтууд байгаа юм. Үүний нийтлэг дүр зураг бол манайхан нийтдээ мэдэж байхын тулд Эдийн засгийн ил тод байдлын тухай хуулиар 35 их наяд төгрөг ил боллоо гэсэн манай дотоодын нийт бүтээгдэхүүнээс бараг 2 дахин их эдийн засаг ил гарч ил гарч ирэхээр ийм их далд эдийн засагтай улс юм байна аа гэсэн ийм дүр зургийг бий болгосон. 
Хоёрдугаарт нь энэ сүүлийн үед гарсан олон хэл ам шуугианууд, Монгол Улсын маш их оффшор мөнгө угаадаг ийм бүс нутаг юм байна аа, түүндээ хариуцлага тооцдоггүй юм байна аа гэсэн ерөнхий ойлголтыг өгсөн. Тэгэхээр энэ аль нэг рүүгээ чингээд чихээд байх юм бол сүүлдээ бүх шүүх л хүн шийтгээгүй юм байна гэсэн шүүх л хариуцлага хүлээх юм байна гэсэн дүгнэлт бас хийчхэж болохгүй бас эндээс. Энэ чинь санхүүгийн мэдээллийн алба нь Монголбанкны дэргэд байдаг Санхүүгийн мэдээллийн алба нь түүнийг бүртгэж хянаж, цэгцлээд түүгээрээ хэрэг үүсгээд шалгаад эцсийн дүндээ энэ мөнгөө угаахтай тэмцэх цогц процессыг системийг нь үнэлж байгаа болохоос биш Монгол Улсыг үнэлж байгаа болохоос биш ганцхан шүүх дээр юм уу ганцхан Хууль зүйн яаман дээрээ гэж өнгөрсөн бүх 10 жилийн 7 жилийн энэ үйлдлийг үзвэл өрөөсгөл болно. Харин холбогдох байгууллагууд Засгийн газар энэ асуудлыг хэлэлцээд хариуцлагын асуудал, аль эсвэл тэр системээ яаж сайруулах вэ, үндэсний хороогоо энэ хуульд өөрчлөлт оруулж шинэчлэхээр ийм санал оруулж ирж байгаа гэж би ойлгосон. 
Аюулгүйн зөвлөлөөс ч гэсэн ийм шийдвэрүүд гарсан. Тэр асуудлууд түүгээрээ шийдэгдэнэ ээ. Бид нэгэнтээ энэ бичиг явуулаад амлалт авчихсан байхгүй юу. Тэгээд бид нар ахиад худлаа хэлээд л хариуцлага сахилга эгчхээд ингээд чимээгүй өнгөрөх юм бол шинэчлэлт өөрчлөлтийг хэрэгжүүлж чадахгүй. Энэ иргэн Баяртсайхан гэдэг хүнийг муу сайн ажилласан тухай ярьж байгаа юм биш ээ. Энэ Монгол Улсын нийт эрх ашгийн үүднээс гадаад болон дотооддоо итгэл хүлээлгэхүйц зохистой хүлээлт бий болгох орчин нөхцөлийг бүрдүүлэх мөнгө угаахтай тэмцэх санхүүгийн арга хэмжээ авах, Олон улсын байгууллагын зөвлөмжийг хэрэгжүүлэх бодитой шийдэмгий арга хэмжээг Монгол Улс авч байна аа гэдгээ харуулах нь Монгол Улсын нийтлэг эрх ашигт нийцэж байгаа учраас ийм арга хэмжээ авахаас аргагүй болж байна аа.

Ж.Ганбаатар: За Дамба-Очир гишүүн асуултаа асууя. Дамба-очир гишүүний микрофоныг өгье.

Д.Дамба-Очир: За гишүүдийнхээ амар амгаланг айлтгая аа. Тэгээд Монголбанкны ерөнхийлөгчийн асуудлыг ярьж байна. Монголбанк, Санхүүгийн зохицуулах хороо болбол Улсын Их хурлын дэргэдэх байгууллага. Улсын Их Хурлын дарга нь өөрчлөхөөр огцруулахаар ингээд оруулж ирж байна. Энэ бол байгууллага учраас тэгээд орж ирж байгаа юм байна аа гэж ойлгож байна. Байнгын хороо, чуулганаараа хэлэлцээд ингээд явах юм байна аа. Гэхдээ би зүгээр нэг 2 зүйлийг хэлье гэж бодож байгаа юм.

Нэгдүгээрт Улсын Их Хурлын даргын асуудлыг өмнө нь бас яригдаж л байсан, тогтворгүй байдал, өнөөдөр Монголбанкны Ерөнхийлөгчийн асуудал яригдаж байна. Бас л тогтворгүй байлгах асуудлууд болоод цаашдаа ингээд одоо энгийн зүйл болоод хувирах вий дээ, цаашдаа болбол. Ер нь бол сүүлийн 3 жилийн хугацаанд өмнө нь байсан гарсан хүнд хүнд асуудлуудыг бол цэгцлэхийн төлөө л чадах ядахаараа бүгдээрээ ажиллацгаасан. Тэгээд өнөөдөр болбол саарал жагсаалтын асуудал яриад сууж байна. 
Саарал жагсаалтын асуудлыг Улсын Их хурал дээрээ, Байнгын хороон дээрээ хэлэлцээд ингээд тогтоол гаргаад явах юм уу эсвэл Улсын Их хурлын даргынх нь зөвлөл дээр ингээд хэлэлцээд явах юм уу. Ер нь бол энэ гарсан саяны 4 асуудалтай холбогдуулаад бас нэг тогтоол шийдвэр гаргаад хүн болгонд нь албажуулаад үүрэгжүүлээд явах нь зүйтэй байх аа гэж бид бодож байгаа юм, нэгдүгээрт.

Хоёрдугаарт нь Байнгын хороогоор 9 сарын 25-нд тэр банкнуудын өөрийн хөрөнгийг бий болгох ээх үүсвэрийг нь тогтоож чадахгүй байгаад байгаа гээд яриад байгаа. Тэр асуудлыг шалгасан асуудлыг Байнгын хороогоор бас нэг хэлэлцүүлэх нь зүйтэй болов уу гэж би Ганбаатар даргад хэлэх гэж байгаа юм, тийм ээ. Үүнийг ер нь хэлэлцүүлэх нь зүйтэй юм байна аа гэж.

Монголбанкны ерөнхийлөгч болбол сайн ажилласан. 3 жилийн хугацаанд. Одоо Их Хурлын дарга Монголбанкны ерөнхийлөгчийг тавих гэж байгаа болбол Баяртсайхан ерөнхийлөгчөөс дутахааргүй хүн оруулж ирэх хэрэгтэй шүү гэж би хэлэх гэж байна. 

Монголбанктай би бас Эдийн засгийн байнгын хорооны дарга байхдаа хамтарч 2 жил гаран хугацаанд хамтарч ажилласан. Чадахаас нь чадахгүй хүртэл банкны бүх л системийн асуудлуудыг бүгдийг нь бид нар цэгцлэхийн төлөө явсан. Тийм болохоор ер нь өнөөдөр саарал жагсаалтын асуудлыг бол ярих нь зүйтэй шүү гэж би хэлэх гэж байгаа юм. Тэгэхээр болбол энэ дээр тэр Хууль зүйн яам, бусад байгууллагууд нь оролцоод ингээд явахгүй болбол энэ саарал жагсаалтын асуудал бол ганц Монголбанкны ч юм уу, Санхүүгийн зохицуулах хорооны асуудал биш ээ гэж би хэлэх гэж байгаа юм. Биш ээ. Тийм болохоор ерөөсөө өөрийг нь байлцуулаад Баяртсайхан ерөнхийлөгчийг өөрөөс нь бас асуугаад энэ тэр ингээд явъя гэж бодсон байсан. Өөрийнх нь бас нэг хийсэн ажлаа бас хэлж яриад ингээд энэ хүн ажлаа өгөх юм байна аа. Тийм учраас бас би өөрөөс нь сүүлийн одоо 3 жилийн хугацаанд Монголбанкны ерөнхийлөгч байхдаа хийсэн, Монголбанк дээр, ялангуяа банкны систем дээр авсан арга хэмжээнүүдийнхээ талаар товчхон дурдах нь зүйтэй болов уу гэж би бодож байгаа. 
Тэгээд Их Хурлын даргаас сая нэг асууж байгаа зүйл байна. Саарал жагсаалттай холбоотой. Байнгын хороон дээр ч гэсэн хэлэлцэх зүйлүүд бас байх шиг байна. Саарал жагсаалттай холбоотой. Үүнийгээ хаалттай байна уу хаалтгүй байна уу ингээд хэлэлцээд явах нь зүйтэй болов уу гэж би бодож байна аа. За баярлалаа.
Ж.Ганбаатар: Үг хэлчхэв үү, тийм ээ. Дамба-очир дарга. Занданшатар дарга хариулах уу. 
За, 2 номерын микрофоныг өгье.

Н.Баяртсайхан: Дамба-Очир гишүүнд их баярлалаа. Эдийн засгийн байнгын хорооны даргаар ажиллаж байхдаа Монголбанкны ажил үйлст ихээхэн тус болсон. Бид хамтарч энэ банкны салбарын хууль, эрх зүйн орчныг шинэчилж чадлаа. 

Өнөөдөр банкны салбарт үйлчилж байгаа бүх хуульд бид өөрчлөлт оруулж, шинэчилсэн. Би зүгээр онгирч бардамнаж байгаа юм биш эдийн засгийн ямар ч салбар ингэж одоо хууль эрх зүйн өөрчлөлт шинэчлэлтээ бол хийж чадаагүй шүү. Банкны салбар бол чадсан. Энэ бол нэгдүгээрт тэмдэглэж хэлэх ёстой ажил байх аа гэж бодож байна. 

2 дахь зүйл бол намайг ажил авахад Монгол Улсын гадаад валютын албан нөөц 1 тэрбум орчим Америк доллар байсан юм аа. Өнөөдөр 4 тэрбум болж хэрэг дээрээ намайг ажиллах хугацаанд 4 дахин нэмэгдлээ. Гадаад валютын албан нөөц бол Монгол Улсын тусгаар тогтнолын санхүүгийн баталгаа гэдэг ийм шинэ үзэл баримтлал гаргаж ажиллаж байгаа. Тийм учраас улс орныхоо тусгаар тогтнолыг баталгаажуулъя гэж байгаа бол бид гадаад валютын албан нөөцөө цаашдаа ч нэмэгдүүлэх ёстой гэдэг зарчмын байр суурьтай байна аа.
3 дугаарт, намайг ажил авахад Монголбанкны хуримтлагдсан алдагдал 3 их наяд төгрөг байсан. Тэгэхээр энэ алдагдлыг бууруулахгүйгээр банк тогтвортой үйл ажиллагаа явуулахад бол бололцоогүй гэдэг дүгнэлт хийж алдагдлыг бууруулах чиглэлээр сүүлийн 2, 3 жил нэлээд эрчтэй үйл ажиллагаа явууллаа.

2019 оны 3 дугаар сарын тайлангийн үр дүнгээр 1,5 их наяд төгрөгийн алдагдалтай байна. Тэгэхээр өнгөрсөн хугацаанд бид Монголбанкны алдагдлыг хэрэг дээрээ 2 дахин бууруулж чадсан явдал бол том амжилт аа гэж үзэж байгаа.

4 дүгээрт тэмдэглэж хэлэх ёстой зүйл бол бид энэ арилжааны бантуудын эрүүл мэндийг сайжруулах чиглэлээр их эрчтэй ажиллалаа. Бид шинэ концепц зарчим гаргаж ажилласан. Эрүүл банк бол эрүүл эдийн засгийн үндэс, эрүүл эдийн засаг бол эрүүл нийгмийн үндэс гэдэг ийм зарчмыг гаргаж ажилласан. Урд нь банкны салбарт хийгдэж байгаагүй олон шинэ ажил хийгдлээ. 

Активын чанарын үнэлгээг хийлээ. Өөрийн хөрөнгийн дутагдлыг нь тодорхойллоо. Түүн дээр нь стресс тест хийлээ. Банкнуудаар бизнес план төлөвлөгөө гаргуулж авлаа. 
Банкнуудад өөрийн хөрөнгөө нэмэгдүүлэх даалгаар өгч өөрийн хөрөнгийг нь нэмэгдүүллээ. Нэмэгдүүлсэн эх үүсвэр дээр нь хамгийн сүүлд бид пронзик аудит гээд одоо энэ банкны салбарт урд нь хийгдэж байгаагүй томоохон ажлуудыг хийгээд байна. Энэ бол сүүлийн 2-3 жилийн хугацаанд Монгол орны банкны салбарт хийгдсэн томоохон шинэчлэл гэж бид үзэж байгаа болно оо. 
Ж.Ганбаатар: За баярлалаа. Жавхлан гишүүний микрофоныг өгье. Жавхлан гишүүн асуултаа асууя.

Б.Жавхлан: 2016 оноос хойш эдийн засгийн хүнд нөхцөл байдал дунд Монголбанкны хамт олон бол боломжийн хэмжээнд сайн ажилласан гэж харж байгаа. Одоо бид макро эдийн засгийн үзүүлэлтүүд гол праметрүүдээ бид харж байна. Харьцангуй тогтворжиж ирж байна. Энд бол төв банкныхны үүрэг бол ихээхэн байгаа. Ялангуяа сүүлийн 2 жил Улсын Их Хуралтай хамтарч банк санхүүгийн системийн хууль, эрх зүйн орчныг сайжруулах тал дээр маш сайн ажилласан. Энэ удаагийн төв банкны хуулийг тойрсон хуулийн реформууд, за одоо орж ирж байгаа гадаад активын тухай хууль, валютын тухай хууль гээд эдгээр хуулиудад, би валютын зохицуулалтын тухай хуулийг хэлэх гэж байгаад андуураад хэлчихлээ. Уучлаарай. Валютын зохицуулалтын тухай хууль бол бас маш их чухал хууль байгаа. Эдгээр реформуудыг хийсний үр дүнд цаашдаа эдийн засаг тогтворжих, эдийн засгийн улмаар хөгжил, банк санхүүгийн системийн үүрэг ролийг тогтворжуулахад ихээхэн хувь нэмэр болох учиртай юм аа. 
За 2 дугаарт, 1 зүйл дээр их харамсаж байна аа. 2011-2014 онд Монгол Улс саарал жагсаалтад ороод ингээд гарах тэр хугацаанд бол Засгийн газар бол тодорхой үүрэг гүйцэтгэж ажилласан. Гэхдээ төв банк ихээхэн үүрэг гүйцэтгэж үүнийг авч гарч байсан. Харамсалтай нь түүнээс хойш энэ саарал жагсаалт гэхээр төв банкны үүрэг юм шиг ийм өрөөсгөл ойлголт улс төрийн хүрээнд, нийгэмд ийм зүйл үлдсэн. Тэр зүйл нь явсаар байгаад энэ удаагийн бас саарал жагсаалт руу орох бас нэг суурь болсон юм шиг. 

Энэ удаа ингээд улс төрийн арга хэмжээ, улс төрийн шийдвэр гараад эндээс Санхүүгийн зохицуулах хороо, Монголбанк гээд, за Их Хурлын даргын хувьд бол өөрийн эрх үүргийн хүрээнд Их Хурлын харьяа байгууллагын асуудлуудыг ингэж оруулж ирж байна гэж ойлголоо. Гэхдээ цаашаагаа энэ мөнгө угаах терроизмын санхүүжилтийн эсрэг Монгол Улс тэмцэнэ гэвэл, тэмцлээ үргэлжлүүлнэ гэвэл энэ тогтолцоо, тогтолцооны систем өөрөө зогсолтгүй бүтнээрээ ажиллах ёстой гэсэн ийм ойлголт маань дахиад л өрөөсгөл энэ асуудал зөвхөн төв банкны асуудал юм шиг ийм ойлголт цаашаа үргэлжлэх нь магадгүй энэ удаа саарал жагсаалтаас гарах байх, ирэх онд. Харин удахгүй эргээд саарал жагсаалт руугаа ороод уначихдаг ийм байдал дахиад үргэлжлэх вий гэсэн имй эрсдэл хадгалагдаад үлдэх вий гэсэн ийм болгоомжлол хэвээрээ ингээд үлдэх гээд байна аа. 
Тэгэхээр энэ том асуудалтай тэмцэх том тогтолцоо, системийн асуудал одоо хаана нэг газар яригдах учиртай. Үүнийг одоо дарга нар маань яаж харж байна вэ. Энэ тогтолцоо гэдгийг бол төв банк, Засгийн газар, хууль хүчний байгууллагууд, шүүх, прокурор, тагнуул, Авлигатай тэмцэх газар гээд тэр ч битгий хэл Улсын Их Хурал өөрөө энэ дээр хяналт тавьж маш том үүрэг рольтой оролцох ийм учиртай, ийм тогтолцоо байгаа. 

Энэ талаар ямар ойлголттой цаашаагаа үргэлжлэх юм бэ. Энэ талаар нэг санал бодлыг нь сонсмоор байна аа. 

Ж.Ганбаатар: За 2 номерын микрофон өгье.

Н.Баяртсайхан: За Жавхлан гишүүнтэй бүрэн санал нэгдэж байгаа. Энэ бол үнэхээр тогтолцооны асуудал. Улс орны хэмжээний асуудал. Өндөр дээд хэмжээний шийдвэр бол Жи 7-ийн уулзалт дээр гарч байна гээд л бодоорой, та нар. Тэгэхээр энэ бол үнэхээр тогтолцооны, улс орны хэмжээний асуудал юм аа. 
Сая Баасанхүү гишүүн нэг сайхан санал гаргалаа. Юу вэ гэхээр бид саарал жагсаалтад 2 дахь удаагаа орж байна. Ер нь юунаас болж оров, юу болоод өнгөрөв өө гэдгийг мэргэжлийн хүмүүсээс бүрдсэн 1 ажлын хэсэг гаргаад үзчих нь энэ бол улс орны цаашдын ирээдүйн хувь заяанд хэрэгтэй юм байгаа юм аа. Юунаас болчхов оо юу болоод өнгөрчхөв өө гэж. Би бол хариуцлагаа хүлээнэ ээ, надад бултаж зугтаад байх юм бол байхгүй. Би хариуцлагаа хүлээнэ.
Гэхдээ юунаас болов гэж. Өнөөдөр би олон зүйлийг энд ярихгүй сууж байгаа. Ярих ёстой зүйлийнхээ 10-хан хувийг ярьж байгаа. Ярих юм бол зөндөө юм байна. Гадаад харилцааны асуудал байна. Монгол Улсын хөрөнгө оруулагчдад хандаж байгаа хандлагын асуудал байж байна. Ер нь манай энэ эдийн засгийн тогтолцооны асуудал байж байна. Зөндөө л юм байна. Тийм учраас мэргэжлийн хүмүүсээс бүрдсэн ажлын хэсэг Улсын Их Хурлаас эсвэл Эдийн засгийн байнгын хорооноос байгуулаад энэ асуудлыг нэг сайн үзчих ёстой юм байгаа юм. Тэгээд тэр дүгнэлтээ хаалттай хуралдаанаар хэлэлцэнэ биз. 
Энэ бол Монгол Улсын цаашдын ирээдүйн хувь заяанд хэрэгтэй. Тэр үүднээсээ би Жавхлан гишүүний асуудлыг дэмжиж байна. Энэ бол ганц байгууллагын хариуцах асуудал бол биш. Энэ бол тогтолцооны асуудал. Тогтолцооны асуудалд тогтолцооны үүднээс л хандах учиртай. 
Ж.Ганбаатар: За, Занданшатар дарга асуултад хариулъя. Занданшатар даргын микрофоныг өгье.

Г.Занданшатар: Ер нь гишүүд дарга нарын гаргаж байгаа саналыг дэмжиж ойлгож байна аа. Зүйтэй. Одоо тогтолцооноос олон хүчин зүйлээс шалтгаална аа. Гадаад дотоод хүчин зүйлээс шалтгаална аа. 
Тэгэхдээ яг ийм асуудал яригдаад ирэхээр бүх зүйлийг тогтолцоо руу чихээд Олон улсын валютын сан ч ойлгохгүй, энэ ФАТФ байгууллага чинь ч ойлгохгүй. Энэ улсууд чинь тогтолцоогоо сайжруул гэхээсээ илүү хариуцлага, сахилгаа сайжруул гэсэн шаардлага тавиад байна шүү дээ. 
Тэгэхээр Монгол Улсын нийт эрх ашгийн үүднээс бид шинэчлэл өөрчлөлт хийж урагшаа алхаж байгаа дүр зургаа тодотгож байж хар жагсаалтад орохгүй байхаа яаж бодох вэ гэдэг чинь тулна шүү. Ингэж байж бид нар тавьж байгаа4 зөвлөмжөө ч гэсэн уншаад үзэх юм бол энэ чинь дандаа систем, тогтолцоо гэхээсээ илүү хариуцлага сахилгаа сайжруул, хариуцлага арга хэмжээ ав, тодорхой шийдлүүд гарга ийм л шаардлагууд тавигдаж байгаа. 
Мэдээж одоо хууль тогтоомжийг сайжруулах, систем тогтолцоог боловсронгуй болгох, цогц өөрчлөлтүүд хийх, маш их ажил хүлээгдэж байна. Энэ чиглэлээр холбогдох байгууллагууд, үндэсний хорооны түвшинд хэлэлцээд үйл ажиллагааны төлөвлөгөө, арга хэмжээний төлөвлөгөөгөө батлаад энэ хүрээндээ хийх ажил их бий. Үүнтэй бол санал нэг байна аа. 
Ж.Ганбаатар: За танилцуулгатай холбоотой, үг хэлэх, санал хэлэх гишүүд нэрсээ өг. Аюурсайхан гишүүнээр тасаллаа. Нарантуяа гишүүний микрофоныг өгье. Нарантуяа гишүүн саналаа хэлье ээ.
З.Нарантуяа: За баярлалаа. Өнөөдөр Монгол Улс энэ саарал жагсаалтад орсонтой холбоотой бас энэ Олон улсын байгууллагын өмнө Монгол Улсын хүлээсэн үүргээ хэрхэн биелүүлж байгаа байдалд Улсын Их Хурал, төрийн ажил хариуцсан байгууллагууд эргэж харж байгаа нь бол үнэхээр нэг талаасаа сайшаалтай. 
Саарал жагсаалтад орж байгаа нь юу гэж байгаа үг вэ гэхээр ер нь энэ Монгол Улсад хууль бус замаар олсон ийм орлого, мөнгө бол их угаагдаж байж болзошгүй ийм орон байна аа. Энэ Монгол Улс бол бүхэлдээ энэ эдийн засагт эргэлдэж байгаа мөнгөө хянаж зохицуулж чаддаггүй юм байна аа л гэсэн ийм мессеж дүгнэлтийг л өгч байгаа гэсэн хэрэг шүү дээ. Тийм учраас бид нар юуны өмнө мэдээж, ажил хариуцаж байгаа хүмүүс дээрээ хариуцлага ярих нь бол хуулийн дагуу зүй ёсных байх. 
Гэхдээ 2, 3 зүйл дээр гол үндсэн зүйл дээрээ бас нэгэнт Эдийн засгийн байнгын хороон дээр хэлэлцэж байгаа учраас ярилцах нь зүйтэй байх аа гэж бодож байна. 

За ямар орлого ер нь хууль бусаар орж ирээд байгаа юм бэ. Хаанаас эх үүсвэртэй орлого орж ирээд бий болоод байгаа юм бэ гэдгээ нэгдүгээрт бид хянаж чадаж байгаа юу. Бүх орлогын ер нь ихэнх, 2 гол зүйлээс би бол энэ хууль бус орлогууд орж ирж байна гэж хардаг. Энэ дээр бид хангалттай ажиллаж чадахгүй байгаа манай энэ ажиллаж чадахгүй байгаа систем нь хангалтгүй байгааг л үнэлж байгаа үнэлгээ байхгүй юу.
Түүнээс нэг одоо байгууллагын буруу, нэг албан тушаалтны буруу гэж ярихаасаа илүү. Тэгэхээр энэ авлигал, авлигад ирж байгаа эргэлдэж байгаа их мөнгө чинь хаанаас гарч байгаа юм. 2 газраас ихэнхдээ гарч байна шүү дээ. Нэг нь төсвөөс хулгай хийж байгаа мөнгөнүүд, нөгөөдөх нь уул уурхайн баялгийн хууль бусаар ашиглаж олж байгаа орлого энэ 2 л байгаа шүү дээ. Энэ 2 дээрээ хяналтаа тавьж чадахгүй, энэ 2-ыгоо яг зүйлчилж, хуульчилж, хууль бус гэдгийг нь хууль тогтоомжоороо тогтоож өгч чадсан уу гэдэг дээр ярьж байгаа юм. Энэ бүх орлогууд чинь Монгол Улсаас гарч оффшорт байрлаж байна. Буцаад орж ирж байна. Үүнийгээ хянаж байгаа юу. Чадаж байгаа юу. Засгийн газарт бид нар маш их үүрэг өгөөд л хууль батлаад л оффшорт байгаа мөнгүүдийг бүгдийг нь оруулж ирнэ, хянана, хяналтдаа авна гэсэн. Хаана байна тийм ээ. Эдийн засагт эргэлдэж байгаа мөнгүүд бүгдээрээ ил тод хяналт зохицуулалтад орох нь зөв. Тэр ч утгаараа ил тодын хуулийг татвараас зугтаасан маш их олон орлогуудыг ил болгож энэ хяналтад оруулах гэж гаргасан. Хяналтад ороод ирснийх нь дараа харин үүнийг тайлагнадаг бүртгэдэг тэр тогтолцоо чинь байхгүй байна аа.
Хэд хэдэн зүйлийг хийх хэрэгтэй байгаа юм. Нэгдүгээрт одоогийн Эрүүгийн хуульд байгаа энэ мөнгө угаах терроизмыг санхүүжүүлэхтэй холбоотой, санхүүгийн луйвартай холбоотой энэ гэмт хэрэг гэж тооцоод байгаа хэргийнхээ тодорхойлолт, зүйлчлэлийг нэммээр байна. Энэ дээрээ эргэж Олон улсын жишигт хүрсэн реформыг хийхгүй болбол Хууль зүйн яам маань санхүүгийн утга агуулгыг мэддэггүй, ойлгодоггүй явсаар байгаад өнөөдөр энд хүрсэн. Зарим хүмүүс Хууль зүйн сайдын хариуцлагын тухай ярьж байгаа нь үнэн шүү, үндэслэлтэй гэж би хэлмээр байна.

Одоо манайд Эрүүгийн хууль дээр эдийн засгийн гэмт хэрэг гэж зүйлчилсэн 18 хууль байгаа. Энэ 18 хууль яг өнөөдөр ФАТФ-ын бид нарыг саарал жагсаалтад ороод байгаа үндэслэлийг арилгахад бүгдээрээ тус болж байгаа энэ байгууллагын тавьж байгаа шаардлагад нийцсэн тийм одоо зохицуулалтыг Эрүүгийн хуульдаа бид нар хийж чадсан уу үгүй юу гэдгийг л дүгнэхэд л харахад хангалттай. Энэ бол маш хангалтгүй байгаа. 

Тэгэхээр эдийн засгийн гэмт хэрэг санхүүгийн гэмт хэрэг гэж юуг хэлэх гэдгээ Эрүүгийн хууль дээрээ дахиж сайн тодорхойлж өгөх нэг дүгээр шаардлага байна аа. 

За хоёр дугаар шаардлага нь бол энэ бүх мөнгийг бүртгэж тайлагнаж мэдээлдэг байх энэ систем хэрэгтэй байгаа юм. За Монголбанк банкны салбар дээр бол харьцангуй өөрийнхөө харилцагч нарыг маш сайн мэдэж байгаа. Санхүүгийн зах зээл дээр бас санхүүгийн бусад салбар дээр энэ мөнгө их эргэлдэж байна аа гэдгийг энэ ФАТФ-ын дүгнэлтэд хэлж өгсөн шүү дээ. Үүнийг хийх ажил хэний ажил юм бэ. 
Маш их хөрөнгө барилгын зах зээл дээр үл хөдлөх хөрөнгийн зах зээл дээр эргэлдэж байна аа гэдэг юмыг хэлж байгаа. Монгол Улсын ашигт малтмалын нөөцийг энэ лицензийг, 1 хүнээс 1 хүн рүү дамжаад байгаа бүр бүртгэлийг хянаад үзэхээр энэ бүх лицензүүд чинь явсаар байгаад нэг 30, 40 ийм бүлэг хүмүүсийн мэдэлд л оччихдог юм байна лээ шүү дээ. Тэр хүмүүсийн олсон орлого хаашаа явдаг вэ гэхээр барилгын за зээл рүү, санхүүгийн зах зээл рүү л ордог юм байна лээ. Үүнийг бол тусгай хяналт хэрэгжүүлдэг байгууллагууд бол тодорхойлсон, тогтоосон байх аа гэж бодож байна. Энэ дээрээ мөрдөн шалгах ажил үнэн зөвийг нь тогтоох ажлаа хийгээч ээ. Улс төржүүлсэн нэг хэсэг хүмүүсийг аваачаад л яллаад байдаг. Яг үнэндээ тэр хүмүүсийг чинь яллая гэхээр санхүүгийн ийм төрлийн гэмт хэргийг хийсэн гэх зүйлчлэх зүйл, Эрүүгийн хуульд чинь байхгүй л байгаа шүү дээ. 
Ж.Ганбаатар: За баярлалаа. Эрдэнэбат гишүүн үгээ хэлье. Эрдэнэбат гишүүний микрофоныг өгье.

Д.Эрдэнэбат: За баярлалаа. Би нэг л юмыг хэлээд байгаа юм. Хариуцлага тооцож болно оо. Үнэхээр энэ саарал жагсаалттай холбоотой гэнэ үү, энэ далд эдийн засагтай холбоотой гэнэ үү, мөнгө угаалттай холбоотой гэнэ үү. Энэ асуудлаар хариуцлага хүлээх субъектүүд нь бол тодорхой байгаа гэдэгтээ бол хэн ч эргэлзэхгүй байгаа юм л даа. Тэгээд энэ хариуцлагын асуудалдаа нэг дүгээрт хуулийн дагуу хандмаар байгаа юм. Хоёр дугаарт бүгдэд нь хариуцлага хүлээх байгууллагуудад нь бүгдэд нь тэгш шударга хандмаар байгаа юм. Ингээд нэг ялгавартай байдлаар оруулж ирээд хууль бусаар орж ирж байна аа гэхээр одоо эгдүүцээд ингээд дургүйцээд байх юм. 
Би нэг юмыг л хэлж байгаа юм. Сая одоо энэ хамгийн сүүлд гарсан цахим бүлэглэлийн асуудал дээр яг үнэндээ бол онцгой анхаарал хандуулах хэрэгтэй. Энэ зүгээр нэг хэсэг нь гэж ингэж харж байгаа. Яг иймэрхүү маягийн мөнгө угаалт үйлчилгээний салбарт ялангуяа гаднын хөрөнгө оруулалттай үйлчилгээний салбар, за уул уурхайн салбарыг нь сая манай Нараа хэлчихлээ. 
Үл хөдлөхийн салбар энд маш түгээмэл байгаа байхгүй юу. Энд хяналт тавих, зохион байгуулалтын удирдлагаар хангах, эрх зүйн орчныг бүрдүүлэх нь Засгийн газрын үүрэг шүү дээ. Нэн тэргүүнд хийх ёстой үүрэг. Үнэхээр манайх нэг энгэр нь задгай хүн шиг л Монгол руу хэн дуртай нь орж ирж л одоо ингээд зохион байгуулалттай бүлэглэсэн гэмт үйлдлүүдийг хийж байна л даа. Тэгэхээр эндээ хамгийн эхэлж хариуцлага тооцож, хамгийн их зохион байгуулалтын арга хэмжээ авах нь бол энэ яах аргагүй мөн байсан юм аа гэдгийг би хэлмээр байна. 

Хоёрдугаарт, Улсын Их Хурлын дарга хууль бусаар энэ хүмүүсийг огцруулдаг юм аа болих хэрэгтэй. Бид нар чинь хуультай орон шүү дээ. Ардчилсан нам хариуцлага тооцох нь зөв өө гэж хэлсэн. Тэгэхдээ хууль бусаар хүчиндэж хариуцлага тооцоорой гэж хэлээлгүй. Өнөөдөр Баяртсайхан дарга энд сууж байна. Өргөдлөө өгөөгүй байхад нь одоо бид Их Хурлын дарга асуудал оруулж ирж байна аа. Ийм заалт ямар ч хуульд байхгүй. 
Төв банкны хууль бол, төв банк бол хамтын удирдлагынх. Оруулж ирвэл бүгдийг нь оруулж ирж шийдэх ёстой. Гэх мэтчилэнгээр ийм байдалтай асуудалд хандаж болохгүй ээ. Тэр саарал жагсаалт гээд байгаа юм аа ярья аа бүгдээрээ. Тэр хүмүүст нь хариуцлага тооцох бол дараагийн хариуцлагаа тооцъё оо. Тэгээд нэг юм ярихаар өөр юм руу чихчхээд л асуудлыг сарниулдгаа болих хэрэгтэй. Хэрвээ бид нар ийм байдлаар явах юм бол юун саарал, маргааш хар жагсаалт руу орно. Ингээд бие биеэ хаацайлдаг юм аа цаашид болих хэрэгтэй. Тийм учраас одоо би болбол энэ хууль бус санал хураалтад орохгүй ээ. Бүх юмыг хуулийн дагуу хий.
Ж.Ганбаатар: За, Баттөмөр гишүүний микрофоныг өгье. Баттөмөр гишүүн саналаа хэлье ээ.

Б.Баттөмөр: За Төв банк болбол Үндсэн хуулийн байгууллага аа. Үндсэн хуулийн 19 дүгээр зүйлд Монгол Улс төв банктай байна. Хараат бус ажиллана. Тэгээд түүнийг Монголбанк гэж нэрлэнэ ээ гээд заачихсан байгаа. 

Баяртсайханы хувьд болбол Монгол Улсын эдийн засаг маш хүнд үед энэ ажлыг авч явлаа. 2016 онд бид нар энэ Улсын Их Хурлын гишүүн болоод энэ танхимд орж байхад Монгол Улсын эдийн засаг ямархуу байдалтай байсан бэ. Бид юмыг их амархан мартдаг болчхож л дээ. Гадаад валютын нөөц 4,3 тэрбум доллароос 980, нэг тэрбум доллар хүрэхгүй болсон. Зээлжих зэрэглэл бол доод түвшиндээ хүрсэн байсан. 
Банкнуудыг үнэлдэг гол үзүүлэлтүүд нь огцом буурсан байсан. Хамгийн аюултай нь бол банкнуудад итгэх харилцагчдын итгэл доод түвшиндээ болчихсон байсан ийм үед л Баяртсайхан ажил авч байсан л даа. Энэ банкны эрх зүйн шинэчлэлийг хийхэд би бол бас нэлээн идэвхтэй орж ажилласан. Зарим банкны нөхрүүдтэйгээ хамтарч энэ хуулийг өргөн барьсан учраас болж байсан явдал хийсэн ажлыг бол би маш сайн мэдэх юм. 
Баяртсайханы хувьд бол томилогдонгуут Олон улсын валютын сантай хамтарч ажилласан. Өнөөдөр гадаад валютын нөөц 4 тэрбум доллар болсон. Өнгөрсөн жил Монголын түүхэнд хамгийн их 22,3 тонн алт авсан. Эрдэнэсийн санд тушаасан. Төв банкны алдагдал дахин буурсан. Эрх зүйн шинэчлэл бол маш сайн хийгдсэн. 
Эрх зүйн шинэчлэлийн хүрээнд Монголбанканд хамтын удирдлагын зарчим хэрэгжиж ажилласан. Ийм үр дүнтэй шинэчлэл болсон. Эдгээр шинэчлэлийн үр дүнд Монголын эдийн засаг 7,3 хувь буурсан, ядуурлын түвшин бага ч гэсэн 1 хувь бол буурч байгаа. Инфляц бол 8 хувьдаа байна. 

Өнөөдөр зээлийн хүү гээд их олон хүн яриад байна. Валютын ханш гээд. Валютын ханшийг бол Монголбанк ганцаараа шийдчихдэг асуудал биш. Засгийн газар, Санхүүгийн зохицуулах хороо, олон субъектүүдийн хамтын ажиллагааны үр дүнд хийгдэх ёстой. 

За Баяртсайханы хувьд бол банкир болбол биш, гэхдээ сайн эдийн засагч. Би бол үүнийг хаана ч хэлнэ. Би бас эдийн засагч хүний хувьд. Анхнаасаа банкир биш гэж үзсэн бол анхнаасаа банкир хүмүүсээ тавьчихгүй яасан юм бэ дээ. Баяртсайханд бол би бас олон жил хамтарч ажилласны хувьд бол маш их хөдөлмөрч, зүтгэлтэй, эх оронч үзэлтэй, төрийн маш сайн түшээ. Монголын төр бол Баяртсайханыг дутуу л ашиглаж байна даа. Маш их зүйл хийх боломж бол байсан. Оронд нь хэн тавигдах юм бол доо. 10 сар ажиллана даа. Ирэх 9 сард халагдана. Ийм л байдалтай байна л даа. 
Манай хөгжлийн мухардлын олон шалтгаануудын нэг нь энэ боловсон хүчнээ тогтвортой ажиллуулдаггүй, сонгож чаддаггүй. Ийм л одоо байна. Сайн ажилласан хүнийг нь шагнаж урамшуулж чаддаггүй, муу ажилласантай нь хариуцлага тооцдоггүй. Би Баяртсайханыг муу ажилласан гэж тооцохгүй ээ. Хэлэхгүй. Саарал жагсаалтад Баяртсайханаас болоод орчихсон гэвэл том эндүүрэл болно шүү. Энд зарим хүмүүс их олон хүнтэй хариуцлага тооцох юм ярьж байна. Хариуцлага тооцоод байх тутам илүү буруу тийшээгээ явна аа. Энэ саарал жагсаалтад орсон шалтгаан чинь шал өөр юм байгаа. Үүнийг одоо хаалттай ярья гэсэн ярихгүй л байна. Их Хурлын даргад би бас өнөөдөр хэлье гэж бодож байна. Жи 7 дээр аль эрт шийдвэр гарчихсан байсан юм байна. Бидний 30 жилийн ажлын үр дүн нэг ийм л байдалтай л байж байна. Тийм учраас бид нарын цаашдынхаа бодлого төлөвлөлт, энэ загвараа их тодорхой болгох шаардлагатай.

Өнөөдөр 1 үг хэлэхийг хүслээ. Монголын төр зүтгэсэндээ халтай гэж. Баяртсайхан бол үнэхээр зүтгэсэн. Урмыг нь хугалахаар ууцыг нь хугал гэж. Ууцыг нь хугалж байна. Халаа сэлгээ бол оновчгүй болж байна аа. Ер нь энэ Баяртсайханд хариуцлага тооцох юм бол Их Хурлын мөнгөний

Ж.Ганбаатар: За, Баттөмөр гишүүний микрофоныг 1 минут нэмж өгье. 1 минут.
Б.Баттөмөр: Энэ Баяртсайханд хариуцлага тооцоод мөнгөний бодлогоос болоод Монголбанкнаас болоод саарал жагсаалтад орчихсон юм бол Улсын Их хурлын удирдлага, Улсын Их Хурлын гишүүд бид бүгдээрээ хариуцлага хүлээнэ. Мөнгөний бодлогыг нь бид нар баталж өгсөн шүү дээ. Тэр хүрээндээ л ажиллаж байгаа шүү дээ. Энэ хүний хувьд бол. Тийм учраас энэ хариуцлага тооцох юм, хийгдэж байгаа ажлынхаа оношийг нь зөв тавьж, зөв чиглэлд ажиллахгүй бол олон хүнийг хэлмэгдүүлж, буруу тийшээ яваад байх вий дээ гэсэн ийм болгоомжлол байна аа. Ингээд Баяртсайхан бол хаана ч ажиллана, хаана ч амьдарна. Баяртсайханд бол маш их боломж байсан. Харамсалтай байна. 

Ж.Ганбаатар: За баярлалаа. Аюурсайхан гишүүний микрофоныг өгье. Аюурсайхан гшүүн саналаа хэлье.

Т.Аюурсайхан: За, хариуцлагын асуудал бол байх ёстой гэж үзэж байгаа юм. Харин ч их хожуу авч байна. 

Аль 2017 оны 12 дугаар сарын 05-нд Монгол Улсыг Европын холбооны хар жагсаалтад оруулсан тэр үндэслэлээр хэнтэй ч хариуцлага тооцоогүй. Хэрвээ тэр үед хариуцлагаа тооцоод ярьчихсан байсан бол Сангийн яамны нэр бүхий этгээдүүдтэй ярьчихсан байсан болбол өнөөдөр энэ саарал жагсаалтад орохгүй байсан байх аа гэж би итгэдэг юм.  

Тэгээд өнөөдрийн энэ хариуцлага болбол зайлшгүй хэрэгтэй. Монгол төрд хэрэгтэй. Цааш цаашдаа бас зөв зүйтэй хичээж хариуцлагатай ажиллахад хэрэгтэй. Дараа дараагийн ажил авч байгаа хүн нь ямар хариуцлага хүлээж ажиллахаа мэдэж ажлаа авах хэрэгтэй. 
Тэгээд энэ Төв банкны тухай хуулийн 26.4 дэхийг ишлэл болгож чөлөөлж байна гэж ойлгоод байгаа шүү дээ. Энэ үүрэгт ажлаа хангалтгүй биелүүлсэн, үүнийг нь томилсон байгууллага нь ингэж үзсэн болбол ийм хуулийн заалт байгаа л даа. Түүнээс энд бол өргөдөл гомдол хамаагүй байх гэж бодож байгаа.
За 2 дугаарт, мөнгө угаах болон терроизмыг санхүүжүүлэхтэй тэмцэх Үндэсний зөвлөлийг Хууль зүйн сайд ахалдаг аа. Бүрэлдэхүүнд нь Гадаад харилцааны сайд, Сангийн сайд, Монголбанкны ерөнхийлөгч, Санхүүгийн зохицуулах хорооны тэргүүд, тэгээд хуулийн байгууллагуудын удирдлагууд ажилладаг. Хуулийн байгууллагуудаа бид нар өөрчилчихсөн. Хариуцлага тооцсон. Дараагийн хүмүүсийг нь шахаж шаардаж ажиллуулж байгаа. Ажлыг нь дүгнэх бас цаг ирэх байх. Шаардлагатай бол хариуцлага дахиж ярьж болно гэж бодож байгаа юм. Монголбанк, Санхүүгийн зохицуулах хорооны даргыг чөлөөлчихлөө. Одоо Монголбанкийг ярьж байна. 
Ер нь одоо Улсын Их Хурлын гишүүний ёс зүйн дүрмийг бид өөрчлөх гээд миний хувьд бас саналаа тус төсөлд тусгачихсан байгаа. Улсын Их Хурлын гишүүн Улсын Их хурлын өмнө ажлаа хариуцдаг байгууллагын энэ удирдлагуудынх нь дайллага, цайллага, зоогт очихыг, бэлэг сэлт авахыг хориглох ёстой. Ийм санал дэвшүүлж байгаа юм.
Манай гишүүд бол би бүгдийг нь хэлж байгаа юм биш. Ер нь бүгд энэ асуудал дээр ноён нуруутай, ажлын эрх ашгийн төлөө хандах байх аа. Гэхдээ Монголбанкны үүдэн дээрээс цагдаагийн хамгаалалттай энэ Байнгын хорооны гишүүдийг Тэрэлж рүү амруулж явах гэж байсныг бас гишүүддээ би бас хамт нийлж байгаад болиулсан. Үүнийг бол дүрэмдээ бид нар заавал тавих ёстой. 
Бас ганц нэг танилын нүүр халуун гэгчээр бас ийм асуудал дээр хандах хүн байхыг үгүйсгэхгүй. Гэхдээ ажлын эрх ашиг нь чухал шүү. Чөлөөлөхдөө нэг нөхцөл тавих хэрэгтэй. Энэ хариуцлага саарал жагсаалттай холбож ерөнхий үйл ажиллагаатай нь холбож энэ ажлаа хангалтгүй биелүүлсэн гэж 26.4-т заасны дагуу Монголбанкны ерөнхийлөгчийг чөлөөлж байгаа юм бол мөн энэ саарал жагсаалтад хариуцлага хүлээх ёстой ажлаа хангалтгүй биелүүлсэн энэ этгээдүүддээ хариуцлагыг цаашид ярих хэрэгтэй. Хариуцлага хүлээх нь битгий хэл энэ хүний оронд бас томилогдоно гээд тэр хариуцлага хүлээх ёстой байгууллагуудаас хүн яваад байгаа юм дуулдаад байна шүү. Ийм юм хийхгүй гэдэг нөхцөлтэйгөөр би дэмжиж байгаа шүү. 
Улсын Их Хурлын даргын бүрэн эрхийн асуудал. Дараагийн хүнийг нь санал болгож томилуулах. Бүрэн эрхээ хэрэгжүүлэхдээ өнөөдрийн хийж байгаа хариуцлагыг хэвшүүлнэ гэж байгаа зөв зүйлээ битгий баллуурдсан ийм шийдвэр гаргаарай гэдгийг онцгойлон захиж байна. Тэгээд энэ асуудлыг бид цаашид нь зүгээр ингээд чөлөөлж орхихгүй. Улам араас нь засаж залруулахын төлөө явах ёстой. 
Ж.Ганбаатар: Занданшатар даргын микрофоныг өгье. Занданшатар дарга санал хэлье.

Г.Занданшатар: За гишүүдийн хэлсэн саналтай холбогдуулаад зарим зүйлийг тодруулъя. Ардчилсан намын зөвлөлөөс хамгийн анх Монголбанкны ерөнхийлөгч, Санхүүгийн зохицуулах хорооны дарга нарт хариуцлага тооц гэсэн албан шаардлага Улсын Их хурлын тогтоолын төсөлтэйгөө ингээд шаардлага ирсэн. Энэ бол сөрөг хүчний зүгээс тавьж байгаа асуудал байсан. 
Өмнө нь бас нэр бүхий гишүүд Монголбанкны ерөнхийлөгчийг огцруулах саналыг Их хурлын тогтоолын төслийг санаачлаад өргөн барьж байсан. 

Мөн 2019 оны 6 дугаар сард Эдийн засгийн байнгын хорооноос Монголбанкны 2018 оны үйл ажиллагааны тайланг хэлэлцээд “Хангалттай биш” гэж үзэж ажлын хэсэг байгуулах, Содбаатар гишүүнээр ахлуулсан ажлын хэсэг байгуулахаар шийдвэрлэсэн. Өөрөөр хэлбэл хангалттай биш ажиллаж байна аа гэсэн ийм дүгнэлт гаргасан. Энэ бол төв банкны тухай хуулийн 26 дугаар зүйлийн 6 дахь хэсгийн 4 дэх заалтын үндэслэл болж байгаа юм аа. Ийм учраас хууль зүйн хувьд энэ дээр ямарваа нэгэн зөрчил байхгүй. 
Ер нь гадаад дотоод нөхцөл байдал дээр бид урагшаа харж шинэчлэл өөрчлөлтийг хэрэгжүүлж энэ тогтолцоо энэ тэрийг шинэчлэлт өөрчлөлт, урагшаа харж ажиллахын тулд тодорхой хэмжээний шинэчлэл зайлшгүй шаардлагатай. Гадаад дотоод ертөнц харж байна аа биднийг. Дотроо бид нар тогтолцоо яриад суугаад байх уу, энэ нөхдүүд яаж ажиллах юм байна гэдгийг чинь ажиглаад сууж байгаа шүү дээ. Бүгдийг нь харж байдаг юм байна лээ шүү дээ. Тэр ФАТФ гэдэг санхүүгийн тагнуулын алба, байгууллагууд. Энэ мөнгөн гүйлгээ бүх юмыг чинь харж байдаг юм байна лээ. Би ч гэсэн одоо ярих юмныхаа 5 хувийг л ярьж байна гэж хэлж болно. Ийм учраас энэ чиглэлээр бид олон өөрчлөлтүүд хийх шаардлагатай.
Монголбанкны Ерөнхийлөгчийн хувьд бол хамтын удирдлагын шийдвэр гаргадаг байгууллага бөгөөд Ерөнхийлөгчийн хувьд төрд 38 жил ажилласан, Намын дээд сургуулийн багшаас авхуулаад Монголбанкны Ерөнхийлөгчийг хүртэл Сангийн сайд, Үйлдвэрлэл худалдааны сайд, Улсын Их хурлын гишүүнээр 5 удаа сонгогдож ажилласан ийм туршлагатай улс төрийн болон санхүүгийн мэргэжлийн эдийн засагч хүн. Гэхдээ одоо бид шинэ эрин үед шинэ мянган шинэ нөхцөл байдалд шинэчлэлт өөрчлөлт шаардлагатай гэдгийг Олон улсын валютын сан байгууллагууд ч гэсэн хэлж шаардаж байгааг манай Эдийн засгийн байнгын хороо маш олон удаа, маш олон гишүүд шаардлага тавьж байсан. Би харин ч энэ тогтвортой суурьтай ажиллуулах нь зүйтэй гэж үзэж байсан. Гагцхүү энэ саарал жагсаалт өнөөдрийн нөхцөл байдал бол бидэнд хариуцлага тооцож урагшаа харахаас өөр замгүй гэдгийг цаг үе биднээс ингэж шаардаж байна аа. Асуудлыг хэлэлцэн шийдвэрлэж өгөхийг хүсье. 
Ж.Ганбаатар: За баярлалаа. Санал хураахын өмнө дахиад нэг тестлээдэхье. Энэ хүүхдүүд яг ар ард нь зогсож байгаад, хэрвээ тест амжилтгүй гарвал, за уучлаарай. За би эхлээд санал хураалгаадахъя. За. Тест санал хураалт. 

За болохгүй байгаа учраас дараагийн арга хэмжээгээ авъя аа. Хэрвээ болохгүй бол гар өргөж санал хураалгах, санал хураалгах гэж байна би. Болж байна уу. Ахиад тест санал хураалт. Бүгдээрээ нэг дараадхаач. Зүгээр тест санал хураалт. Хэн нэгнийг яана гээгүй. Зүгээр тест санал хураалт явуулаадахъя.

Чинзориг сайдынх, Баттөмөр даргынх болж байсан уу. Одоо яах уу. За гар өргөж санал хураалгая аа гэсэн болохгүй байна гээд байгаа учраас энэ чинь гишүүдийн одоо Чинзориг сайдынх орохгүй байна шүү дээ. Улаан цайм. 

Дэгийн тухай хуулийн 9 дүгээр зүйлийн штрих 2-ыг харгалзаж, үндэслэж эл санал хураалтыг гар өргөж эсхүл цахим тоолуураар явуулж болно оо гэсэн. Гар өргөж санал хураая гэсэн санал хураалтыг явуулъя. Санал хураалт.

Олонх нь зөвшөөрсөн тул санал хураалтыг гар өргөж шийдвэрлэнэ ээ.
За санал хураалт явуулъя. Төв банкны тухай хуулийн 26 дугаар зүйлийн 6 дахь хэсгийн 4 дэх заалтын дагуу Надмидын Баяртсайханыг Монголбанкны Ерөнхийлөгчийн үүрэгт ажлаас чөлөөлөх саналыг дэмжье гэсэн томьёоллоор санал хураалт явуулъя. Санал хураалт. 

Миний харж байгаагаар 2 гишүүн, за тэгье, татгалзсан гишүүн, татгалзаж байгаа гишүүд гараа өргөхийг хүсье. 1 байна. За олонхоор асуудлыг шийдвэрлэсэн байна аа. Шийдвэрлэлээ. 
Үг хэлээд дууссан учраас уучлаарай. Одоо тогтоол танилцуулна аа.

Монголбанкны Ерөнхийлөгчийн албан тушаалаас чөлөөлөх тухай. Монгол Улсын Их Хурлын тухай хуулийн 46 дугаар зүйлийн 43-ын 1 дэх хэсэг, Төв банкны тухай хуулийн 26 дугаар зүйлийн 6 дахь хэсгийн 4 дэх заалт, Монгол улсын Их хурлын чуулганы дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас Тогтоох нь, Надмидын Баяртсайханыг Монголбанкны Ерөнхийлөгчийн албан тушаалаас чөлөөлсүгэй. Энэ тогтоолыг баталсан өдрөөс эхлэн дагаж мөрдөнө гэсэн ийм тогтоол хүргүүлж байна аа.
Өнөөдрийн Байнгын хорооны хуралдаан дууслаа. Баярлалаа. 

Дууны бичлэгээс буулгасан: 

ПРОТОКОЛЫН АЛБАНЫ 

